
 
 

ᐅᖃᐅᓯᐅᓪᓗᐊᑕᕐᓂᐊᖅᑐᑦ ᐅᖃᖃᑎᒌᖕᓂᕐᒧᑦ ᐊᒻᒪ ᐅᖃᐅᓯᒃᓴᓕᐅᕐᓂᕐᒧᑦ  

ᐅᖃᐅᓯᒃᓴᓕᐅᕐᓂᕐᒧᑦ ᐅᖃᐅᔾᔨᓂᕐᒥ ᐋᖅᑭᒋᐋᖅᑕᐅᓂᖏᓐᓂ ᒪᓕᒃᑕᐅᔭᕆᐊᓖᑦ ᐊᒃᑐᐊᓂᖃᕐᑐᕕᓂᕐᓂᒃ 

ᐅᓂᒃᑳᓕᐊᒥᑦ ᑐᙵᕖᑦ ᐊᑐᖅᑕᐅᔭᕆᐊᓕᖕᓂᑦ (2018) 

 

ᕿᒥᕐᕈᓂᕐᒧᑦ ᐅᖃᐅᓯᒃᓴᓕᐊᓂ ᑐᓂᔭᐅᓂᐅᔪᓂ ᐱᔭᐅᔪᓂ ᑎᓯᐱᕆ 6, 2018−ᒥ ᑎᑎᕋᖅᑕᐅᒋᐊᕐᖓᕈᑦ 

ᒪᓕᒃᑕᐅᔭᕆᐊᓖᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᑐᙵᕖᑦ ᐊᑐᖅᑕᐅᔭᕆᐊᓕᖕᓂᑦ, ᐅᖃᐅᓯᒃᓴᓕᐊᑦ ᐱᔭᐅᔪᓂ 

ᒫᓐᓇᓕᓴᐅᔪᒥ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐱᓕᕆᓂᖏᓐᓂ, ᐊᒻᒪ ᐊᔾᔨᐸᓗᐊᓂ ᐱᓕᕆᓂᐅᔪᓂ ᐊᓯᖏᓐᓂ 

ᐊᕕᒃᑐᖅᓯᒪᓂᐅᔪᓂ, ᖃᔅᓯᒐᓚᖕᓂ ᐅᖃᐅᓯᐅᔪᓂ ᓴᖅᑭᓚᐅᖅᐳᑦ ᐱᓕᕆᑎᑦᑎᔪᒥᒃ ᖃᐅᔨᒋᐊᒃᑲᓐᓂᕆᐊᖃᕐᓂᐅᔪᒥ ᐊᒻᒪ 

ᐋᖅᑭᒋᐋᖅᑕᐅᓂᖏᓐᓂ ᑐᙵᕖᑦ ᐊᑐᖅᑕᐅᔭᕆᐊᓕᖕᓂᑦ. ᐱᓪᓚᕆᐅᔪᑦ ᐅᖃᐅᓯᐅᔪᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᓇᓗᓇᐃᖅᓯᓯᒪᓂᖏᓐᓂ ᐅᖃᖃᑎᒌᒃᑲᓐᓂᕐᓂᐅᔪᒥ ᐊᒻᒪ ᐅᖃᓪᓚᖕᓂᕐᒧᑦ ᐃᓚᖃᖅᐳᖅ: 

▪ ᑲᒪᒋᔭᐅᓂᖓᓂ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐊᒻᒪᓗ ᐃᓚᐅᑎᑦᑎᓂᕐᒥ ᐱᑕᖃᑐᐃᓐᓇᕆᐊᖃᕐᓂᖓᓂ 

ᐊᒃᑐᖅᑕᐅᓯᒪᔪᓂ ᓄᓇᓕᖕᓂ ᐅᕘᓇ ᑕᒪᒃᑭᓂ ᐱᒋᐊᕈᑕᐅᔪᓂ ᐱᓕᕆᐊᒃᓴᒧᑦ ᐱᕙᓪᓕᐊᑎᑦᑎᓂᕐᒧᑦ, 

ᖃᐅᔨᓴᐃᓂᐅᔪᒥ ᑐᒃᓯᕋᖅᑕᐅᔪᒥ ᐱᓕᕆᐊᒃᓴᒧᑦ, ᐊᒻᒪᓗ ᐱᕙᓪᓕᐊᑎᑦᑎᓂᕐᒥ ᐊᒃᑐᐊᓂᖃᖅᑐᕕᓂᕐᓂᒃ 

ᐅᓂᒃᑳᓕᐊᒥᑦ 

▪ ᐊᑐᕐᓂᕐᒥ ᐊᔪᕐᓇᙱᑦᑐᒥ ᐅᖃᐅᓯᕐᒥ ᐊᒻᒪ ᐊᑐᐃᓐᓇᐅᔪᓂ ᑎᑎᖅᑲᑯᑕᐅᔪᓂ 

▪ ᓈᒻᒪᒃᑐᒥ ᐱᓕᕆᔾᔪᓯᐊᖑᔪᓂ  

▪ ᐃᓅᖃᑎᒌᒃᑐᓂᑦ ᑮᓇᐅᔭᓕᐅᕈᑕᐅᓇᔭᖅᑐᓂ ᐊᒃᑐᐃᓂᖃᕐᓂᕐᒧᑦ ᖃᐅᔨᓴᕐᓂᕐᒧᑦ 

▪ ᑐᙵᕕᒋᔭᐅᔪᒥ ᐱᕙᓪᓕᐊᑎᑦᑎᓂᕐᒧᑦ 

▪ ᐊᒃᑐᐃᓂᖃᕐᓂᕐᒧᑦ ᖃᐅᔨᓴᕐᓂᕐᒧᑦ ᐃᒻᒥᒃᑰᖅᑐᓂ ᐱᒻᒪᕇᑦ ᐃᓚᒋᔭᐅᔪᓂᑦ ᐊᒻᒪᓗᑦᑕᐅᖅ ᑲᑎᖅᓱᖅᑕᐅᓯᒪᔪᓂ 

ᐊᒃᑐᐃᓂᐅᔪᓂ 

▪ ᑲᑎᓕᒫᖅᖢᒋᑦ ᐊᒃᑐᐃᓂᐅᔪᑦ 

▪ ᐊᑦᑐᖅᑕᐅᓯᒪᓂᕐᒥᑦ ᓇᓗᓇᐃᔭᐃᓂᖅ 

▪ ᓄᓇᒥᑦ ᓱᕋᐃᔾᔭᐃᕐᓯᒪᓪᓗᓂ ᑲᔪᓰᓐᓇᖁᓪᓗᒋᑦ ᐱᕙᓪᓕᐊᑎᑦᓯᔾᔪᑎᓄᑦ ᓴᓇᓂᒃᑯᑦ 

▪ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ 

▪ ᐱᒋᐊᕈᑕᐅᔪᑦ ᐱᕙᓪᓕᐊᑎᑦᑎᓂᕐᒧᑦ ᐊᒻᒪᓗ ᐃᓚᒋᐊᖅᑕᐅᔪᓂ 

 

ᐊᕙᓗᓯᓂᕐᒥ ᐊᒃᑐᐃᓂᖃᕐᓂᕐᒧᑦ ᖃᐅᔨᓴᕐᓂᕐᒧᑦ 

ᓴᖅᑭᑎᑕᐅᓯᒪᓂᖓᑎᒍᑦ ᐅᕘᓇ ᐊᖏᕈᑦ ᐅᑯᓇᖓᑦ ᐃᓄᐃᑦ ᓄᓇᕗᒻᒥ ᓇᔪᑦᑕᖓ ᐊᒻᒪ ᑯᐃᓐ ᐱᔪᓐᓇᐅᑎᖓ ᑲᓇᑕᒥ 

(ᓄᓇᕗᑦ ᐊᖏᕈᑎᖓᑎᒍᑦ) ᐊᒻᒪᓗ ᐊᖏᒡᓕᒋᐊᖅᑕᐅᓗᓂ ᐅᕙᓂ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ 

ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ (NuPPAA), ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᑐᕐᓂᖓ ᖃᐅᔨᓴᐃᓂᕐᒧᑦ 

ᐱᑕᖃᑐᐃᓐᓇᕆᐊᖃᕐᓂᖓᓂ ᐊᒃᑐᐃᓂᐅᔪᓂ ᑐᒃᓯᕋᖅᑕᐅᔪᒥ ᐱᕙᓪᓕᐊᑎᑦᑎᓂᕐᒧᑦ ᓄᓇᕗᒻᒥ ᐊᖏᖃᑎᒌᒍᑎᑖᒧᑦ 

ᓄᓇᖁᑎᒋᔭᐅᔪᓄᑦ (NSA) ᐊᒻᒪ ᓄᓇᐅᑉ ᓯᓚᑖ ᓂᓚᐅᓂᖓᑕ ᑭᓪᓕᖓᓂ (ᑲᑎᙵᓪᓗᑎᒃ ᑕᐃᔭᐅᔪᒥ 

ᓇᓗᓇᐃᖅᑕᐅᓯᒪᓂᖓᓂ ᐃᓂᐅᔪᒥ1) ᓯᕗᓂᐊᓂ ᐊᖏᖅᑕᐅᓚᐅᖅᑳᕋᓂ ᐱᔭᕆᐊᓕᖕᓄᑦ ᐱᓕᕆᐊᒃᓴᐅᔪᒧᑦ 

ᐱᔪᓐᓇᖅᑎᑕᐅᓂᖏᓐᓂ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑲᒪᒋᔭᖃᖅᐳᑦ ᐱᓕᕆᓂᕐᒥ ᐊᒃᑐᐃᓂᖃᕐᓂᕐᒧᑦ 

 
1 ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ ᐅᖃᐅᓯᖃᖅᑎᓪᓗᒍ ᓇᓗᓇᐃᖅᑕᐅᓯᒪᔪᒥ ᐃᓂᐅᔪᒥ, 

ᐊᔪᕐᓇᙱᓐᓂᖓᓂ ᐅᖃᐅᓯᐅᓂᖓᓄᑦ ᐊᒻᒪ ᑐᑭᓕᐊᖑᓂᖓᓄᑦ ᐱᔾᔪᑕᐅᔪᓄᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐅᖃᐅᓯᖃᒐᔪᒃᐳᑦ ᓄᓇᕗᒻᒥ 

ᐊᖏᖃᑎᒌᒍᑎᑖᒧᑦ ᓄᓇᖁᑎᒋᔭᐅᔪᓄᑦ ᐅᖃᐅᓯᖃᖅᑎᓪᓗᒋᑦ ᐱᔪᓐᓇᕐᓂᖃᕐᕕᒋᔭᖓᓂ. 



ᖃᐅᔨᓴᕐᓂᕐᒧᑦ ᖃᐅᔨᓴᖅᑕᐅᓂᖓᓄᑦ, ᕿᒥᕐᕈᓂᕐᒥ, ᐊᒻᒪᓗ ᓇᐅᑦᑎᖅᓱᕐᓂᐅᔪᒥ ᐃᖏᕐᕋᓂᖏᓐᓂ ᐃᓗᐊᓂ ᓄᓇᕗᒻᒥ 

ᐊᖏᖃᑎᒌᒍᑎᑖᒧᑦ ᓄᓇᖁᑎᒋᔭᐅᔪᓄᑦ ᒪᓕᒃᑐᒥ ᑎᑎᕋᖅᓯᒪᓂᐅᔪᖅ 12−ᒥ ᓄᓇᕗᒻᒥ ᐊᖏᕈᒻᒥ ᐊᒻᒪᓗ ᐃᓚᖓ 86−ᒥ 

114−ᒧᑦ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ. ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᐊᑐᓲᖑᕗᑦ ᑕᒪᐃᓐᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐊᒻᒪ ᐃᓕᓴᕆᔭᐅᓯᒪᔪᓂᒡᓗ ᖃᐅᔨᓴᕈᓯᕐᓂᕐᒥ 

ᐱᓕᕆᔾᔪᓯᐅᔪᓂ ᓇᓚᐅᑦᑖᕆᓂᕐᒥ ᐊᒻᒪ ᖃᐅᔨᓴᐃᓂᕐᒥ ᐆᒪᔪᑦ ᓴᖅᑭᔮᖅᑐᑎᒍ2 ᐊᒻᒪᓗ 

ᐃᓅᖃᑎᒌᒃᑐᓂᑦ−ᑮᓇᐅᔭᓕᐅᕈᑕᐅᓇᔭᖅᑐᓂ ᐊᒃᑐᐃᓂᐅᔪᓂ ᐱᓕᕆᐊᒃᓴᒧᑦ ᑐᒃᓯᕋᐅᑕᐅᔪᓂ ᐊᒻᒪ 

ᐃᒪᐃᖁᔨᔾᔪᑎᓕᐅᕐᓗᑎᒃ ᑲᓇᑕᐅᑉ ᒐᕙᒪᖏᓐᓄᑦ ᓇᓕᐊᑦ ᐱᓕᕆᐊᒃᓴᐅᔪᑦ ᑲᔪᓯᑎᑕᐅᔪᓐᓇᓪᓗᐊᕐᓂᖏᓐᓂ ᐊᒻᒪ ᐊᑖᓂ 

ᑕᐃᒎᓯᓂᒃ ᐊᒻᒪᓗ ᖃᓄᐃᓕᖓᓂᐅᔪᓂᒃ ᒥᒃᖠᒋᐊᖅᑎᑦᑎᓂᕐᒧᑦ, ᐊᐅᓚᑕᐅᓂᖓᓂ, ᐅᕝᕙᓘᓐᓃᑦ ᓇᐅᑦᑎᖅᓱᕐᓗᒍ 

ᓂᕆᐅᒋᔭᐅᔪᓂ ᐊᒃᑐᐃᓂᐅᔪᓂ. 

 

ᒪᓕᒃᑐᒥ ᐃᓚᖓ 12.8.2−ᒥ ᓄᓇᕗᒻᒥ ᐊᖏᕈᒻᒥ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᒪᐃᑦᑐᓐᓇᖅᐳᑦ, 

ᓇᖕᒥᓂᖓᓐᓂ, ᐅᕝᕙᓘᓐᓃᑦ ᑕᑕᑎᖅᑕᐅᓯᒪᔪᑎᒍᑦ ᐃᓕᓴᕆᔭᐅᓯᒪᔪᖅ ᐃᓄᐃᑦ ᑲᑐᔾᔨᖃᑎᒌᖑᔪᓂᑦ, ᐅᕝᕙᓘᓐᓃᑦ 

ᑲᒪᓂᐊᖅᑐᑦ, ᐃᓱᒪᒃᓴᖅᓯᐅᕆᓗᑎᒃ ᐱᑕᖃᖅᐸᒌᖅᑐᒥ ᑕᐃᒎᓯᓂᒃ ᐊᒻᒪᓗ ᖃᓄᐃᓕᖓᓂᐅᔪᓂᒃ ᐃᓗᐊᓃᑦᑐᓂ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ ᑐᓂᔭᐅᔪᒥ ᓯᕗᓂᐊᓄᑦ ᐊᖏᖅᑕᐅᓯᒪᔪᒥ 

ᐱᓕᕆᐊᒃᓴᐅᔪᒥ. ᐱᓕᕆᓂᐅᔪᒥ ᖃᐅᔨᓴᐃᓂᕐᒥ ᐅᕘᓇ ᐃᓱᒪᒃᓴᖅᓯᐅᕈᑕᐅᖁᔭᐅᒃᑲᓐᓂᖅᑐᒥ ᐊᔾᔨᒋᙱᕐᔪᐊᖅᐳᖅ ᐊᒻᒪ 

ᐆᒃᑐᒐᒃᓴᐅᕗᒻ ᑕᑯᒃᓴᐅᑎᑦᑎᓂᕐᒥ ᐋᖅᑭᒃᑕᐅᓯᒪᔪᒥ ᐊᒻᒪᓗ ᐊᖏᓂᖓᓂ ᐊᓯᔾᔨᕐᓂᐅᔪᓂ ᓯᕗᓪᓕᖅᐹᖑᓯᒪᔪᒥ 

ᐱᓕᕆᐊᖑᔪᒥ. ᐊᓯᔾᔨᕐᓂᐅᔪᑦ ᑐᒃᓯᕋᖅᑕᐅᔪᓂ, ᐊᒻᒪ ᐱᑕᖃᑐᐃᓐᓇᕆᐊᖃᕐᓂᖓᓂ ᐊᒃᑐᐃᓂᐅᔪᓂ ᓯᕗᓂᐊᓂ 

ᖃᐅᔨᓴᖅᑕᐅᓚᐅᙱᑦᑐᓂ, ᐊᖏᒍᑎᒃ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑲᒪᓂᐊᖅᑐᒥ ᐱᔭᕆᐊᖃᖅᑎᑦᑎᓂᐊᖅᐳᑦ 

ᐃᓚᓯᓂᖓᓂ ᐃᓚᒋᐊᕈᑕᐅᔪᒥ ᓯᕗᓪᓕᖅᐸᐅᔪᒥ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᑕᑯᒃᓴᐅᑎᑦᑎᓂᕐᒥ 

ᐊᓯᔾᔨᕐᓂᐅᔪᓂ.  

 

ᒪᓕᒃᑐᒥ ᐱᔭᕇᖅᑕᐅᓂᖓᓂ ᑲᑎᒪᔨᒃᑯᑦ ᖃᐅᔨᓴᐃᓂᖏᓐᓂ, ᑲᑎᒪᔨᒃᑯᑦ ᐋᖅᑭᐅᒪᑎᑦᑎᕗᑦ ᑲᔪᓰᓐᓇᖅᑐᒥ 

ᓇᐅᑦᑎᖅᓱᕐᓂᐅᔪᒥ ᐱᓕᕆᓂᐅᔪᒥ ᐱᓕᕆᐊᖑᔪᓄᑦ ᓯᕗᓂᐊᓂ ᖃᐅᔨᓴᖅᑕᐅᓯᒪᔪᓂ ᑲᑎᒪᔨᒃᑯᓐᓂ ᐊᒻᒪ ᐊᖏᖅᑕᐅᔪᓂ 

ᑲᔪᓯᓂᕐᒧᑦ. 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᕿᒥᕐᕈᕗᑦ ᐊᕙᑎᐅᔪᒥ ᑕᒪᒃᑭᐅᒪᔪᒥ, ᐃᓗᓕᖃᖅᑐᒥ ᐃᒻᒥᒃᑯᑦ 

ᑲᑎᙵᓂᖃᕐᓂᐅᔪᓂ ᐃᓚᖏᓐᓂ ᑕᒪᒃᑭᐅᒪᔪᒥ ᑐᑭᓯᐅᒪᔭᐅᔪᓂ ᐃᓱᒪᒋᔭᖃᕐᓂᕐᒥ ᑕᐃᒃᑯᓂᖓ ᐃᒻᒥᒃᑰᖅᑐᓂ 

ᐃᓚᒋᔭᐅᔪᓂ ᐃᓚᒋᔭᐅᓂᖏᓐᓂ ᐃᓗᐃᑦᑑᔪᒥ. ᓲᕐᓗ, ᖃᐅᔨᓴᐃᓂᕐᒥ ᐱᑕᖃᑐᐃᓐᓇᕆᐊᖃᕐᓂᖓᓂ ᐊᒃᑐᐃᓂᐅᔪᓂ 

ᐱᓕᕆᐊᖑᔪᒧᑦ ᖃᓄᐃᓕᐅᕈᑎᒃᓴᓂᑦ ᐱᒻᒪᕇᑦ ᐃᓚᒋᔭᐅᔪᓂᑦ (VC) ᐃᒻᒥᒃᑰᕐᓗᑎᒃ ᐃᓱᒪᒋᔭᐅᙱᑐᐃᓐᓇᕆᐊᖃᖅᐳᑦ 

ᐊᖏᓂᖓᓂ, ᑭᓯᐊᓂ ᐃᓱᒪᒋᔭᐅᑎᓪᓗᒍ ᑲᑐᔾᔭᐅᓗᑎᒃ ᐊᒻᒪ “ᐱᓗᐊᖅᑐᒥ… ᐱᓕᕆᖃᑎᒌᖕᓂᖏᓐᓂ ᐃᓚᒋᔭᐅᓂᖏᓐᓂ 

ᐱᓕᕆᔾᔪᓯᐅᔪᒥ” ᐃᓱᒪᒋᔭᐅᔪᓐᓇᖅᐳᑦ ᐊᖏᓂᖏᓐᓂ.3 ᑲᑎᒪᔨᒃᑯᑦ ᐃᓱᒪᒋᔭᖃᖅᐳᑦ ᐊᕙᑎᒥᒃ ᐃᓚᓕᐅᔾᔨᓂᕐᒥ ᐆᒪᔪᓂᑦ, 

ᑎᒥᒧᑦ, ᐃᓄᖕᓄᑦ, ᐋᓐᓂᐊᖃᕐᓇᙱᑦᑐᓕᕆᓂᕐᒥ, ᐊᒻᒪ ᐃᓕᖅᑯᓯᒧᑦ ᐃᓚᖏᓐᓂ. ᐊᑕᖐᔪᒥᑦ ᑕᑯᓐᓇᖅᑕᐅᔪᓂᑦ 

ᐃᓚᒍᑕᖏᓐᓂ ᓄᓇᕐᔪᐊᒥᑦ, ᐅᓇ ᐱᖃᓯᐅᔾᔨᔪᑦ ᓇᓗᓇᖅᑐᓂᑦ ᑲᑎᓐᖓᓂᖃᖅᑐᓂᑦ ᖃᓄᐃᓘᖃᑦᑕᐅᑎᓂᖏᓐᓄᑦ 

ᐆᒪᔪᓂᑦ ᐊᒻᒪ ᐆᒪᖏᑦᑐᓂᑦ ᐃᓚᒍᑕᖏᓐᓂ ᒪᑭᒪᑎᑦᑎᔪᑦ ᐆᒪᔪᓕᒫᓂᑦ ᓄᓇᕐᔪᐊᒥᑦ, ᐱᖃᓯᐅᑎᓪᓗᓂ ᐃᓅᖃᑎᒌᓐᓂᖅ, 

ᐱᖅᑯᓯᓄᑦ ᐊᒻᒪ ᐋᓐᓂᐊᖅᑐᓂᓕᕆᓂᕐᒧᑦ ᐃᓱᒪᒋᔭᐅᔪᑦ ᐃᓄᓐᓄᑦ ᐱᑕᖃᖅᑐᓄᑦ. ᐃᓚᒋᔭᐅᔪᓂ ᓄᓇᕐᔪᐊᒥ ᐃᓚᖃᖅᐳᖅ:  

(a) ᓄᓇᒥ, ᐃᒪᕐᒥ ᐊᒻᒪ ᐊᓂᕐᓂᒃᓴᒥ, ᐃᓚᖃᖅᑐᒥ ᑕᒪᒃᑭᓂ ᖃᓕᕇᖕᓂᐅᔪᓂ ᓯᓚᒥ;  

(b) ᑕᒪᒃᑭᑦ ᐆᒪᔪᓂ ᐊᒻᒪ ᐆᒪᙱᑦᑐᓂ ᑭᓱᑐᐃᓐᓇᓂᒃ ᐊᒻᒪ ᐆᒪᔪᓂ ᑭᓱᑐᐃᓐᓇᐃᑦ ᐆᒪᔪᓂᑦ, ᐃᓚᖃᖅᑐᒥ 

ᐱᕈᖅᓯᐊᑦ, ᐆᒪᔪᑦ, ᐊᒻᒪ ᐃᓄᖕᓂ ᐃᓅᓯᖓᓐᓂ;  

 
2 ᐅᖃᐅᓰᑦ ᐊᑐᖅᑕᐅᔪᒥ ᓄᓇᕗᒻᒥ ᐊᖏᕈᒻᒥ ᐊᒻᒪ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ “ᐆᒪᔪᐃᑦ 

ᓇᔪᒐᖃᕐᕕᖏᑕ ᐊᒃᑐᐃᓂᐅᔪᓂ,” ᐊᔪᕐᓇᙱᓐᓂᖓᓂ ᐅᖃᐅᓯᐅᓂᖓᓄᑦ ᐊᒻᒪ ᑐᑭᓕᐊᖑᓂᖓᓄᑦ ᐱᔾᔪᑕᐅᔪᓄᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᐅᖃᐅᓯᖃᒐᔪᒃᐳᑦ “ᐆᒪᔪᐃᑦ ᐊᕙᑎᒥᓪᓗ ᖃᐅᔨᓴᖅᑕᐅᓂᖓᓂ” ᐅᖃᐅᓯᖃᖅᑎᓪᓗᒋᑦ ᐊᒃᑐᐃᓂᐅᔪᓂ ᐆᒪᔪᐃᑦ ᐃᓕᖅᑯᓯᖏᓐᓂᒃ 

ᖃᐅᔨᓇᓱᖕᓂᕐᒥ ᐊᒻᒪᓗ ᐱᓪᓚᕆᐅᔪᓂ ᐃᓚᖏᓐᓂ ᐊᕙᑎᒥᒃ.  
3 ᐆᕐᓕᒃ, ᐊ. (2021). ᑲᑐᔾᔭᐅᓪᓗᑎᒃ ᐊᒃᑐᐃᓂᐅᔪᑦ: ᐊᑐᕐᓂᕐᒥ ᐱᓕᕆᔾᔪᓯᐅᔪᓂ ᐃᓱᒪᓂᕐᒥ ᐱᓕᕆᐊᒃᓴᐅᔪᒥ−ᑭᒡᓕᐅᔪᒥ ᖃᐅᔨᓴᐃᓂᐅᔪᒥ. 

ᐊᒃᑐᐃᓂᖃᕐᓂᕐᒧᑦ ᖃᐅᔨᓴᕐᓂᕐᒧᑦ ᐊᒻᒪᓗ ᐱᓕᕆᐊᒃᓴᐅᔪᒥ ᖃᐅᔨᓴᖅᑕᐅᓂᖓᓂ. 1-17. 



(c) ᐃᓅᖃᑎᒌᖕᓂᐅᔪᒥ, ᑮᓇᐅᔾᔭᒃᓴᓂᕐᒧᑦ ᐊᒻᒪ ᐃᓕᖅᑯᓯᒧᑦ ᖃᓄᐃᓕᖓᓂᖓᓂ ᐊᔭᐅᕆᔪᒥ ᐃᓅᓯᐅᔪᓂ 

ᐃᓄᖕᓂ ᐅᕝᕙᓘᓐᓃᑦ ᓄᓇᓕᖕᓂ ᑕᐃᒪᓐᓇᑎᑐᑦ ᐱᔾᔪᑎᖃᕐᓂᖓᓂ ᑭᓲᓂᐅᔪᓂ ᐅᓂᒃᑲᐅᓯᐅᔪᓂ (a) 

ᐊᒻᒪᓗ (b)−ᒥ; 

(d) ᐱᓕᕆᖃᑎᒌᒃᑐᓂ ᓯᓚᒥ ᐱᓕᕆᔾᔪᓯᐅᔪᓂ ᐃᓚᖃᖅᑐᒥ ᐃᓚᒋᔭᐅᔪᓂ ᐅᖃᐅᓯᐅᔪᓂ (a), (b) ᐊᒻᒪᓗ 

(c)−ᒥ. 

 

ᐅᖃᐅᓯᒃᓴᐃᑦ ᓇᓗᓇᐃᖅᑕᐅᓯᒪᓂᖓᓂ ᐅᖃᓪᓚᖕᓂᖅ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓇᓗᓇᐃᖅᓯᑎᓪᓗᒍ ᐱᒻᒪᕆᐅᔪᓂ ᐅᖃᐅᓯᒃᓴᐅᔪᓂ ᐱᔾᔪᑎᖃᖅᑐᒥ 

ᑕᐅᑐᒃᑕᑐᐊᖃᑲᐃᓐᓇᕐᓂᕐᒥ ᐅᖃᓪᓚᖕᓂᐅᔪᓂ ᑕᐃᑲᓂ ᑎᑭᑉᐸᓪᓕᐊᔪᓄᑦ ᐅᖃᓪᓚᖃᑎᖃᕐᓂᐅᔪᓂ, ᐱᓗᐊᖅᑐᒥ ᓄᑖᓂ 

ᑐᓴᒐᒃᓴᓂ ᐃᓚᓕᐅᔾᔭᐅᓂᖓᓂ ᐊᒻᒪᓗ/ᐅᕝᕙᓘᓐᓃᑦ ᐱᓕᕆᔪᑦ ᐊᔾᔨᒌᙱᑦᑐᓂ ᐃᓱᒪᒋᔭᖃᕐᓂᖏᓐᓂ, ᐅᓇ 

ᑐᕌᖓᓂᖃᙱᑦᑐᖅ ᑭᒡᓕᖃᖅᑎᑦᑎᓂᕐᒥ ᐅᖃᓪᓚᖕᓂᐅᔪᓂ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᓯᑎᓪᓗᒋᑦ 

ᐋᖅᑭᒋᐊᖅᑕᐅᓯᒪᔪᒥ ᑎᑎᕋᖅᑕᐅᒋᐊᕐᖓᕈᒻᒥ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᑐᙵᕖᑦ ᐊᑐᖅᑕᐅᔭᕆᐊᓕᖕᓂᑦ 

ᐅᖃᐅᓯᒃᓴᓕᐅᕐᓂᕐᒧᑦ 2023−ᒥ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᓯᓂᐊᕆᕗᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦᑕ ᑭᐅᓂᖓᓂ ᐅᖃᐅᓯᒃᓴᓕᐊᓄᑦ ᐱᔭᐅᔪᓂ 2018−ᒥ ᑎᑎᕋᖅᑕᐅᒋᐊᕐᖓᕈᑦ ᒪᓕᒃᑕᐅᔭᕆᐊᓖᑦ 

ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᑐᙵᕖᑦ ᐊᑐᖅᑕᐅᔭᕆᐊᓕᖕᓂᑦ ᐅᖃᖃᑎᒌᖕᓂᐅᔪᒥ ᑎᑎᕋᖅᑕᐅᒋᐊᕐᖓᕈᒻᒥ. 

ᐃᓚᖏᑦ ᐋᖅᑭᒃᓱᖅᑕᐅᓯᒪᕗᑦ ᑕᒪᐃᑎᒍᑦ ᐅᖃᐅᓯᐅᓂᐅᔪᓂ ᐊᒻᒪ ᑕᑯᒃᓴᐅᑎᑦᑎᓂᖃᙱᓚᖅ ᑕᒪᒃᑭᐅᒪᔪᒥ ᐃᓗᓕᖏᓪᓕ 

ᐱᔭᕆᐊᖃᖅᑐᓄᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᑐᙵᕖᑦ ᐊᑐᖅᑕᐅᔭᕆᐊᓕᖕᓂᑦ. ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᐱᓕᕆᒋᐊᓪᓚᒃᐳᑦ ᐱᕙᓪᓕᐊᑎᑦᑎᓂᕐᒥ ᖄᒃᑲᓐᓂᐊᒍᑦ ᐊᔪᕆᖅᓱᐃᓂᐅᔪᒥ ᑎᑎᖅᑲᖁᑕᐅᔪᓂ ᑲᒪᓂᐊᖅᑐᓄᑦ 

ᐱᔾᔪᑎᖃᖅᑐᒥ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐊᒻᒪ ᐃᓅᖃᑎᒌᒃᑐᓂᑦ ᑮᓇᐅᔭᓕᐅᕈᑕᐅᓇᔭᖅᑐᓂ ᐊᒃᑐᐃᓂᖃᕐᓂᕐᒧᑦ 

ᖃᐅᔨᓴᕐᓂᕐᒧᑦ. 

 

ᑲᒪᒋᔭᖃᕐᓂᕐᒥ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐊᒻᒪᓗ ᐃᓄᓕᒫᓂᒃ ᐃᓚᐅᑎᑦᑎᓂᕐᒥ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖁᔭᓕᕗᑦ ᐊᑐᐃᓐᓇᐅᓂᖓᓂ ᐃᓄᐃᑦ ᖃᐅᔨᒪᔭᑐᖃᖏᓐᓂ, ᓄᓇᖃᖅᑳᖅᓯᒪᔪᓂ 

ᖃᐅᔨᒪᓂᐅᔪᓂ, ᐊᒻᒪ ᓄᓇᓕᖕᓂ ᖃᐅᔨᒪᓂᐅᔪᓂ ᑭᒡᓕᖃᑐᐃᓐᓇᕆᐊᖃᕐᓂᖓᓂ ᐱᔭᒃᓴᕆᔭᕐᓂᒃ ᑲᙳᓇᖅᑑᑎᒋᔭᕐᓂᒃ 

ᐊᒻᒪ ᐊᓯᖏᓐᓂ ᐃᓅᓯᒃᑯᑦ ᐱᐅᓯᓕᕆᓂᒃᑰᖓᔪᑦ ᐊᒃᑐᐊᓂᓖᑦ ᑐᑭᓯᒋᐊᕈᑎᓄᑦ, ᑭᓯᐊᓂᑦᑕᐅᖅ ᑲᒪᓂᐊᖅᑐᑦ 

ᐱᔾᔪᑎᖃᑦᑎᐊᖅᑐᓂᑦ ᐱᓕᕆᐊᖃᖁᔨᓂᐊᖅᑐᑦ ᐊᑐᐃᓐᓇᖃᕐᓂᕐᒥ ᐊᒻᒪ ᐊᑐᖅᑎᑦᑎᓂᕐᒥ ᑕᐃᒪᐃᑦᑐᓂ ᖃᓄᐃᑦᑑᓂᖏᓐᓂ 

ᖃᐅᔨᒪᓂᐅᔪᓂ ᑕᐃᑲᓂᓗᒃᑖᖅ ᐊᑦᑐᖅᑕᐅᓂᕐᒧᑦ ᖃᐅᔨᓴᕐᓂᕐᒧᑦ, ᐊᒻᒪᓗ ᑕᑯᒃᓴᐅᑎᑦᑎᓂᕐᒥ ᖃᐅᔨᒪᓂᐅᔪᒥ ᐅᖃᐅᓯᐅᔪᒥ 

ᑕᐃᑲᓂᓗᒃᑖᖅ ᐱᕙᓪᓕᐊᑎᑦᑎᓂᕐᒥ ᐱᓕᕆᐊᖑᔪᒥ ᐊᒻᒪ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ. ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᓯᓂᐊᖅᐳᑦ ᐅᑯᓂᖓ ᐃᓱᒪᒃᓴᖅᓯᐅᕈᑎᒃᓴᐅᔪᓂ: 

▪ ᐃᓄᐃᑦ ᖃᐅᔨᒪᔭᑐᖃᖏᑦ ᐅᓇᐅᕗᖅ ᐃᓄᐃᑦ ᖃᐅᔨᒪᐃᓐᓇᖅᓯᒪᔭᖏᓐᓂ ᓱᓕᓂᕐᒧᑦ.4,5 ᐃᓄᐃᑦ 

ᖃᐅᔨᒪᔭᑐᖃᖏᑦ ᐊᖏᓂᖅᓴᐅᕗᖅ ᑐᓴᒐᒃᓴᓂᑦ ᓴᖅᑭᑎᑕᐅᔪᓂ ᐊᒻᒪ ᐃᓗᓕᖃᖅᐳᖅ ᑕᒪᒃᑭᓂ 

ᐃᓱᒪᒋᔭᐅᓂᐅᔪᓂ ᐃᓅᓯᕆᔭᐅᓂᖓᓂ.  

 
4 ᖃᕆᑕᖅ, ᔭ., ᑕᔅᑐᕐ, F., ᐊᒻᒪ ᑕᕐᕋᓕᒃ, ᓱ. (ᐋᖅᑭᒋᐊᖅᑎᐅᔪᑦ). (2017). ᐃᓄᐃᑦ ᖃᐅᔨᒪᔭᑐᖃᖏᑦ: ᐃᓄᐃᑦ ᖃᐅᔨᒪᐃᓐᓇᐅᔭᖅᓯᒪᔭᖓ 

ᓱᓕᓂᖓᓄᑦ. 
5 ᐊᒥᓱᓂ ᐅᓂᒃᑳᕆᓯᒪᓂᖃᖅᑎᓪᓗᒍ ᐃᓄᐃᑦ ᖃᐅᔨᒪᔭᑐᖃᖏᓐᓂ, ᑲᑎᒪᔨᒃᑯᑦ ᒫᓐᓇᓕᓴᐅᔪᒥ ᐅᖃᐅᓯᖃᓚᐅᖅᐳᑦ, ᐊᖏᖅᑕᐅᓪᓗᓂ ᐆᒥᖓ 

ᑎᑎᕋᖅᓯᒪᓂᐅᔪᒥ ᐅᖃᐅᓯᖃᖅᑐᒥ ᖃᔅᓯᒐᓚᖕᓂ ᕿᑎᖅᐸᓯᐊᓂ ᐃᓱᒪᒋᔭᐅᓂᐅᔪᓂ ᑐᙵᕕᖃᖅᑐᓂ ᑐᑭᓯᐅᒪᓂᕐᒥ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ: 

ᐃᓄᐃᑦ ᖃᐅᔨᒪᔭᑐᖃᖏᑦ ᐃᓗᓕᖃᖅᐳᖅ ᐃᓄᐃᑦ ᐅᖃᐅᓯᑐᖃᖏᑦ, ᑐᓂᔭᐅᓯᒪᔪᖅ ᐅᖃᐅᓯᑎᒍᑦ ᐊᕐᕌᒍᒐᓵᓗᖕᓂ ᐃᓄᐃᑦ 

ᖃᐅᔨᒪᔭᑐᖃᖏᓐᓂ. ᐃᓄᐃᑦ ᖃᐅᔨᒪᔭᑐᖃᖏᑦ ᐃᓗᓕᖃᖅᐳᖅ ᑕᒪᒃᑭᓂ ᑕᐃᔅᓱᒪᓂᑐᖃᕐᒥ ᐊᒻᒪ ᒫᓐᓇᐅᔪᒥ. ᐊᕕᒃᑕᐅᔪᓐᓇᙱᑦᑐᖅ 

ᐃᓗᐊᓂ ᐃᓄᐃᑦ ᐃᓅᖃᑎᒌᖑᔪᓂ. ᐃᓚᒋᔭᐅᕗᖅ ᐃᓅᓂᑦᑎᓐᓂ ᑭᓇᐅᓂᑦᑎᓐᓂ. ᐃᓄᐃᑦ ᖃᐅᔨᒪᔭᑐᖃᖏᑦ ᐃᓄᐃᑦ ᖃᐅᔨᒪᓂᕆᕙᖓ 

ᑕᒪᒃᑭᑦ ᐆᒪᔪᒥ ᐊᒻᒪ ᓱᖏᐅᔾᔨᕙᓪᓕᐊᔪᒥ ᐊᒻᒪ ᐃᓚᒋᔭᐅᕐᔪᐊᖅᐳᖅ ᒫᓐᓇᐅᔪᒥ ᐅᓪᓘᔪᒥ ᐊᒻᒪ ᒫᓐᓇᐅᔪᒥ ᐃᓅᓯᐅᔪᒥ. ᐃᓄᐃᑦ 

ᐃᓅᕙᖕᓂᖓᓂᐅᕗᖅ ᐊᒻᒪ ᑕᑯᕙᒃᑕᖏᓐᓂ ᓄᓇᕐᔪᐊᒥ. ᐊᔾᔨᐅᙱᓚᖅ ᐊᒻᒪ ᑐᕌᖓᕗᖅ ᐅᑭᐅᖅᑕᖅᑐᒧᑦ ᐊᕙᑎᖓᓄᑦ. 

ᐊᔾᔨᖃᕈᓐᓇᙱᓚᖅ ᓇᒥᑐᐃᓐᓇᑦᑎᐊᖅ, ᑐᑭᓕᐊᖑᔪᓐᓇᙱᓪᓚᕐᓗ ᐅᕝᕙᓘᓐᓃᑦ ᑭᒡᒐᖅᑐᖅᑕᐅᓗᓂ ᖃᓪᓗᓈᓄᑦ ᐊᖏᖅᑕᐅᓂᖃᙱᓪᓗᓂ 

ᑕᐃᒃᑯᓇᙵᑦ ᐃᓄᖕᓂ ᑕᐃᔅᓱᒥᖓ ᖃᐅᔨᒪᓂᐅᔪᒥ ᐱᔭᓂᐅᓂᖓᓂ. ᐃᓄᐃᑦ ᖃᐅᔨᒪᔭᑐᖃᖏᑦ ᓇᓗᓇᐃᖅᑕᐅᕗᖅ ᐃᓄᖕᓂ ᐃᓄᖕᓄᑦ  

(ᕆ. ᐸᐃᑕᓐ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᐅᖃᐅᓯᐅᓂᖓᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦᑕ ᐃᓱᒪᒃᓴᖅᓯᐅᕈᑕᐅᖁᔭᐅᒃᑲᓐᓂᖅᑐᒥ ᐅᓂᒃᑳᓕᐊᒥ ᐊᒻᒪ ᐊᑐᖁᔭᐅᓇᔭᖅᑐᓂ ᐹᕙᓐᓛᓐᑯᑦ ᐱᒋᐊᕈᑕᐅᔪᖅ 2 ᐱᕙᓪᓕᐊᓂᕐᒧᑦ 

ᑐᒃᓯᕋᖅᑕᐅᔪᒧᑦ, ᐹᕙᓐᓛᓐ ᓴᕕᒃᓴᕐᓯᐅᕐᑎᑦ ᐅᔭᕋᖕᓂᐊᕐᕕᖓᓂ ᑎᒥᖁᑕᐅᔪᒧᑦ ᐱᓕᕆᐊᖑᔪᖅ ᐸᐃᑉᐹᖓᓂ ᓈᓴᐅᑖ 005−ᒥ, ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᖅᓯᒪᔪᑦ ᓈᓴᐅᑎᖓ 08MN053, ᒪᐃ 13, 2022, ᒪᒃᐱᒐᖅ 35−ᒥ, ᐊᑖᒍᑦ ᑎᑎᕋᖅᓯᒪᔪᖅ 35). 

 



▪ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᓱᒪᒋᔭᖃᕆᕗᑦ ᓄᓇᖃᖅᑳᖅᓯᒪᔪᓂ ᖃᐅᔨᒪᓂᐅᔪᒥ ᐊᒻᒪ ᓄᓇᓕᖕᓂ 

ᖃᐅᔨᒪᓂᐅᔪᒥ ᐅᖃᐅᓯᐅᔪᓂ ᐱᑕᖃᑐᐃᓐᓇᕆᐊᖃᕐᓂᖓᓂ ᐊᒃᑐᖅᑕᐅᓯᒪᔪᓂ ᓄᓇᖃᖅᑳᖅᓯᒪᔪᓂ 

ᑲᑎᙵᓂᐅᔪᓂ ᐊᒻᒪ ᓄᓇᓕᖕᓂ ᓯᓚᑖᓂ ᓄᓇᕗᒻᒥ ᐊᖏᖃᑎᒌᒍᑎᑖᒧᑦ ᓄᓇᖁᑎᒋᔭᐅᔪᓄᑦ.  

▪ ᐃᓄᐃᑦ ᐃᓚᐅᖃᑕᐅᔭᕆᐊᖃᖅᐳᑦ ᑕᒪᒃᑭᓂ ᐱᓕᕆᓂᐅᔪᓂ ᐱᓕᕆᐊᒃᓴᐅᔪᒧᑦ ᐱᕙᓪᓕᐊᑎᑕᐅᓂᖓᓂ 

(ᐃᓚᖃᖅᑐᒥ ᐱᓕᕆᐊᒃᓴᐅᔪᒧᑦ ᐸᕐᓇᐃᓂᕐᒥ ᐊᒻᒪ ᓴᓇᔭᐅᓂᖓᓂ, ᓇᑉᐸᖅᑎᕆᓂᕐᓄᑦ, ᐊᐅᓚᓂᖏᑦ, ᐊᒻᒪ 

ᓇᐅᑦᑎᖅᓱᕐᓂᐅᔪᒥ ᐊᒻᒪ ᑭᖑᓂᐊᒍᑦ−ᒪᑐᔭᐅᓯᒪᓕᖅᑎᓪᓗᒍ) ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ 

ᐅᖃᐅᔾᔨᔭᕆᐊᖃᖅᐳᖅ ᐊᒻᒪ ᐊᑐᖅᑕᐅᓗᓂ ᐱᕙᓪᓕᐊᑎᑦᑎᓂᕐᒧᑦ ᑕᒪᒃᑭᓂ ᐱᓕᕆᓂᐅᔪᓂ ᐊᑦᑐᖅᑕᐅᓂᕐᒧᑦ 

ᖃᐅᔨᓴᕐᓂᕐᒧᑦ. ᐅᓇ ᐃᓚᖃᖅᐳᖅ: ᓇᓗᓇᐃᖅᓯᓂᕐᒥ ᐊᒻᒪᓗ ᖃᐅᔨᓴᐃᓂᐅᔪᒥ ᐊᓯᖔᖓᒎᕈᓐᓇᕐᒪᖔᑦ; 

ᓂᕈᐊᖅᓯᓂᕐᒥ ᐱᓐᓇᕆᔭᐅᔪᓂ ᐃᓚᒋᔭᐅᔪᓂᑦ ᐊᒻᒪᓗ ᐱᓕᕆᔾᔪᓯᖓᓐᓂ ᐃᓗᓕᖃᕐᓂᖏᓐᓂ; 

ᑭᒡᓕᖏᓐᓂᖔᖅᑐᓄᑦ; ᐱᑕᖃᑐᐃᓐᓇᕆᐊᖃᕐᓂᖓᓂ ᐊᒃᑐᐃᓂᐅᔪᓂ ᐊᒻᒪᓗ ᐊᖏᓂᖓᓂ; ᐊᒻᒪᓗ 

ᓱᕋᒃᑕᐅᑦᑕᐃᓕᓂᕐᓂ ᐊᒻᒪᓗ ᐊᕙᑎᓕᕆᓂᕐᒧᑦ ᐊᐅᓚᑦᑎᓂᐅᔪᒥ ᐱᓕᕆᓂᐅᔪᓂ. 

▪ ᑲᒪᓂᐊᖅᑐᑦ ᐅᖃᐅᓯᖃᓪᓗᐊᖅᐳᑦ ᐃᓗᐊᓂ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᖃᓄᖅ ᒪᓕᒃᐸᖕᓂᖓᓂ 

ᑕᒪᒃᑭᓂ ᐊᑑᑎᓕᖕᓂ ᐃᓄᖕᓄᑦ ᒪᓕᒐᑎᒍᑦ ᐊᖏᕈᑕᐅᓯᒪᔪᒧᑦ ᑲᑎᖅᓱᐃᓂᕐᒧᑦ, ᓴᐳᔾᔨᓯᒪᓂᕐᒧᑦ, ᐊᒻᒪ ᐊᑯᓂᕐᒥ 

ᐃᓄᐃᑦ ᖃᐅᔨᒪᔭᑐᖃᖏᓐᓂ; ᑲᒪᓂᐊᖅᑐᑦ ᐱᔪᓐᓇᖅᑎᑕᐅᕗᑦ ᖃᐅᔨᒪᓂᐅᔪᒥ ᑎᒍᒥᐊᖅᑎᐅᔪᓂ ᐊᑐᕐᓂᕐᒧᑦ 

ᐃᓄᐃᑦ ᖃᐅᔨᒪᔭᑐᖃᖏᓐᓂ ᑕᑯᒃᓴᐅᑎᑕᐅᓂᖓᓂ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ; ᐊᒻᒪ ᖃᐅᔨᒪᓂᕐᒧᑦ 

ᑎᒍᒥᐊᖅᑎᐅᔪᑦ ᓇᓗᓇᐃᖅᓯᓯᒪᓂᖏᓐᓂ ᐱᓕᕆᓂᐅᔪᒥ ᐃᓄᐃᑦ ᖃᐅᔨᒪᔭᑐᖃᖏᑦ ᑕᑯᒃᓴᐅᑎᑕᐅᓂᖓᓂ ᐊᒻᒪ 

ᐅᖃᐅᔾᔨᓯᒪᕗᑦ ᐊᒻᒪ ᐊᑐᖅᑕᐅᓪᓗᓂ ᐊᑦᑐᖅᑕᐅᓂᕐᒧᑦ ᖃᐅᔨᓴᕐᓂᕐᒧᑦ. 

▪ ᐃᓄᐃᑦ ᐃᓚᐅᖃᑕᐅᔭᕆᐊᖃᖅᐳᑦ ᑕᒪᒃᑭᓂ ᑲᑎᖅᓱᐃᓂᕐᒥ ᐊᒻᒪ ᑐᑭᓕᐊᖑᓂᖓᓂ ᐃᓄᐃᑦ 

ᖃᐅᔨᒪᔭᑐᖃᖏᓐᓂᑦ ᐊᒻᒪ ᐊᓯᖏᓐᓂ ᖃᐅᔨᒪᓂᐅᔪᓂ ᐅᖃᐅᓯᐅᔪᓂ. ᑲᒪᓂᐊᖅᑐᑦ ᐃᓚᓕᐅᔾᔨᔭᕆᐊᖃᖅᐳᑦ 

ᖃᓄᖅ ᐃᓄᐃᑦ ᖃᐅᔨᒪᔭᑐᖃᖏᑦ, ᓄᓇᓕᖕᓂ ᖃᐅᔨᒪᓂᐅᔪᑦ, ᐊᒻᒪ ᓄᓇᖃᖅᑳᖅᓯᒪᔪᓂ ᖃᐅᔨᒪᓂᐅᔪᒥ 

ᐅᖃᐅᓯᐅᓂᖓᓐᓂ, ᖃᐅᔨᓴᖅᑕᐅᓂᖓᓂ ᐊᒻᒪ ᐃᓱᒪᒋᔭᐅᓂᖓᓂ. 

▪ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᐅᓂᒃᑳᕆᓂᐊᖅᐳᖅ ᑐᓐᓂᖅᓴᐃᓂᖏᓐᓂ ᐱᓕᐊᒃᓴᐅᔪᒥ ᑐᓴᒐᒃᓴᖏᓐᓂ 

ᐊᒻᒪ ᐅᖃᐅᓯᖃᕐᓂᕐᒥ ᑐᓴᒐᒃᓴᓂᑦ ᐊᒻᒪ ᓱᓇᒃᑯᑖᓂᑦ ᑐᓂᔭᐅᔪᓂ ᐃᓄᓕᒫᓂᒃ ᐃᓚᐅᑎᑦᑎᓂᐅᔪᒥ. 

ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᐃᓚᖃᕆᐊᖃᖅᐳᖅ ᖃᓄᖅ ᐃᓚᐅᖃᑕᐅᔪᓂ ᑲᑎᙵᓂᐅᔪᑦ ᐊᒻᒪ 

ᐃᓄᑐᐃᓐᓇᐃᑦ ᓂᕈᐊᖅᑕᐅᓚᐅᕐᓂᖏᓐᓂ, ᐱᓕᕆᔾᔪᓯᐅᔪᓂ ᐊᑐᖅᑕᐅᔪᖅ (ᖃᖓ, ᐃᓂᖓ, ᐊᒻᒪ ᐱᔾᔪᑎᖓ), 

ᖃᐅᔨᒋᐊᖅᐸᒡᓗᒍ ᓱᓇᒃᑯᑖᓂ ᑐᓂᔭᐅᔪᓂᑦ, ᑕᑯᒃᓴᐅᓂᐅᔪᒥ ᓄᓇᓕᖕᓂ ᓇᓗᓇᐃᖅᑕᐅᓂᖓᓂ ᑲᒪᓂᐊᖅᑐᑦ 

ᓇᓗᓇᐃᖅᑕᐅᓯᒪᓂᖓᓂ ᐃᓱᒫᓘᑕᐅᔪᓂ, ᖃᓄᐃᓕᖓᓂᖓᓐᓂ, ᐊᒻᒪ ᐱᓕᕆᓂᐅᔪᓂ ᑲᒪᓂᐊᖅᑐᑦ 

ᑭᐅᓂᐊᕐᓂᖓᓂ ᐃᓱᒫᓘᑕᐅᔪᓂ ᓇᓗᓇᐃᖅᑕᐅᔪᓂ. ᐱᔾᔪᑎᖓᑦ ᐃᓱᓕᔾᔪᑕᐅᔪᓄᑦ ᐊᔾᔨᒋᙱᓐᓂᖓᓂ 

ᓄᓇᓕᖕᓂ ᐃᓱᒪᒋᔭᐅᓂᐅᔪᓂ ᑐᓂᔭᐅᔭᕆᐊᖃᖅᐳᖅ. ᑲᒪᓂᐊᖅᑐᑦ ᓇᓗᓇᐃᖅᓯᓂᐊᖅᐳᑦ 

ᐱᕙᓪᓕᐊᑎᑦᑎᓂᖏᓐᓂ ᓱᓇᒃᑯᑖᓂ ᐅᖃᐅᓯᒃᓴᓕᐊᓂ ᐱᑕᖃᑐᐃᓐᓇᕆᐊᖃᕐᓂᖓᓂ ᐊᒃᑐᖅᑕᐅᓯᒪᔪᓄᑦ 

ᓄᓇᓕᐅᔪᓂ (ᓲᕐᓗ, ᑕᕐᕆᔭᐅᑎᒃᑯᑦ, ᓂᐱᙵᑕᓄᑦ) ᐊᒻᒪ ᓱᓇᒃᑯᑖᑦ ᐱᔾᔪᑎᖃᕈᓐᓇᕐᓗᓂ, ᐊᑐᐃᓐᓇᐅᓗᓂ, 

ᐊᒻᒪ ᐃᓚᖃᕐᓗᓂ ᓇᓗᓇᐃᒃᑯᑕᐅᔪᓂ ᓇᓗᓇᐃᖅᑕᐅᔪᓂ ᐱᒻᒪᕆᐅᓂᖏᓐᓂ ᐱᑕᖃᑐᐃᓐᓇᕆᐊᖃᕐᓂᖓᓂ 

ᐊᒃᑐᖅᑕᐅᓯᒪᔪᓄᑦ ᓄᓇᓕᐅᔪᓄᑦ. 

 

ᖃᓄᐃᓕᐅᖓᓂᖏᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᓯᕗᑦ ᐅᑯᓂᖓ ᐃᓱᒪᒃᓴᖅᓯᐅᕆᓂᕐᒧᑦ ᐱᔾᔪᑎᖃᖅᑐᒥ ᐱᓕᕆᔾᔪᓯᐅᔪᓂ 

ᐊᔾᔨᒌᙱᑦᑐᓂ ᖃᐅᔨᒪᓂᐅᔪᓂ ᓇᑭᙶᕐᓂᖏᓐᓂ ᐊᒻᒪᓗᑦᑕᐅᖅ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᐃᓚᖏᓐᓂ, 

ᐊᔾᔨᒌᙱᑦᑐᓄᑦ ᖁᙱᐊᖅᑎᐅᔪᓄᑦ, ᐊᒻᒪ ᐱᔭᕆᐊᖃᕐᓂᕐᒥ ᑲᒪᓂᐊᖅᑐᓄᑦ ᐃᓚᐅᑎᑦᑎᓂᕐᒥ ᖃᐅᔨᒪᓂᐅᔪᓄᑦ 

ᑎᒍᒥᐊᖅᑎᐅᔪᓄᑦ ᐊᒻᒪ ᐱᑕᖃᑐᐃᓐᓇᕆᐊᖃᕐᓂᖓᓂ ᐊᒃᑐᖅᑕᐅᓯᒪᔪᓄᑦ ᓄᓇᓕᐅᔪᓄᑦ. 

▪ ᐱᓕᕆᔪᑑᒋᐊᓖᑦ ᑲᒪᓂᐊᖅᑐᒧᑦ ᐅᐸᓗᖓᐃᔭᐃᓕᕈᑎᒃ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ 

ᐃᓚᓕᐅᔾᔨᓯᒪᔪᓂᒃ ᓈᒻᒪᒃᑐᓂᒃ ᑐᓴᒐᒃᓴᓂᑦ ᐊᒻᒪ ᖃᐅᔨᓴᖅᓯᓂᕐᒥ (ᓲᕐᓗ, ᖃᐅᔨᓴᖅᑕᐅᓂᕐᒧᑦ ᑐᓴᒐᒃᓴᐃᑦ, 

ᓴᓇᔭᐅᓯᒪᓂᐊᖅᑐᓂᒃ ᐋᖅᑭᒃᓱᐃᔨᐅᓪᓗᑎᒃ ᑎᑎᕋᐅᔭᖅᑎᓂ ᑐᓴᒐᒃᓴᐃᑦ, ᐃᓄᐃᑦ ᖃᐅᔨᒪᔭᑐᖃᖏᑦ, 

ᓄᓇᖃᖅᑳᖅᓯᒪᔪᓂ ᖃᐅᔨᒪᓂᐅᔪᒥ, ᐊᒻᒪ ᓄᓇᓕᖕᓂ ᖃᐅᔨᒪᓂᐅᔪᓂ).  

▪ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᓇᓚᐅᓯᒪᑦᑎᐊᕆᐊᖃᖅᐳᖅ ᐊᒻᒪ ᑕᐅᑐᒃᑕᐅᓪᓗᐊᑕᖅᑐᖅ 

ᖃᐅᔨᓴᐃᓂᐅᔪᒥ ᐱᑕᖃᑐᐃᓐᓇᕆᐊᖃᕐᓂᖓᓂ ᐊᒃᑐᐃᓂᐅᔪᓂ ᐆᒪᔪᐃᑦ ᐊᕙᑎᒥᓪᓗ ᖃᐅᔨᓴᖅᑕᐅᓂᖓᓂ 

ᐊᒻᒪ ᐃᓅᖃᑎᒌᒃᑐᓂᑦ ᑮᓇᐅᔭᓕᐅᕈᑕᐅᓇᔭᖅᑐᓂ ᐃᓚᒋᔭᖏᓐᓂ ᐃᒻᒥᒃᑯᑦ ᐊᒻᒪᓗᑦᑕᐅᖅ ᑲᑐᔾᔭᐅᓗᑎᒃ. 



▪ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᐃᓗᓕᖃᕆᐊᖃᖅᐳᖅ ᑐᓴᒐᒃᓴᓂ ᓇᓗᓇᐃᖅᑕᐅᓯᒪᓂᖓᓂ 

ᑎᑎᕋᖅᓯᒪᓂᐅᔪᖅ 12−ᒥ, ᐃᓚᖓ 12.5.2 ᓄᓇᕗᒻᒥ ᐊᖏᕈᑎᒥᒃ ᐊᒻᒪ ᐃᓚᖓ 101(3)−ᒥ ᓄᓇᕗᒻᒥ 

ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ ᐊᒻᒪ ᑐᑭᓯᓇᑦᑎᐊᖅᑐᒥ ᑐᓂᓯᔭᕆᐊᖃᖅᐳᖅ 

ᑐᓴᒐᒃᓴᓂ ᑐᒃᓯᕋᖅᑕᐅᔪᓂ ᑕᐃᑲᓂ ᐃᓚᖓᓐᓂ ᑐᑭᓯᓇᖅᑐᒥ ᐊᒻᒪ ᐊᔪᕐᓇᙱᓪᓗᓂ ᒪᓕᖕᓂᕐᒧᑦ 

ᑎᑎᕋᖅᓯᒪᓂᐅᔪᒥ ᐊᒻᒪ ᑐᓂᔭᐅᓗᓂ ᑕᒪᒃᑭᓄᑦ ᖁᙱᐊᖅᑎᐅᔪᓄᑦ ᓂᕆᐅᒋᔭᐅᔪᓂ ᐅᖃᓕᒫᕐᓂᐊᕐᓂᖏᓐᓂ 

ᓱᓇᒃᑯᑖᓂ. 

▪ ᐱᔭᕇᕈᑎᖏᑦ ᖃᓄᐃᓕᖓᒍᑎᐅᒐᔭᖅᑐᑦ ᐱᔭᐅᓯᒪᔪᑦ ᓱᓇᑐᐃᓐᓇᕐᓂᑦ ᖃᐅᔨᓴᐅᑎᓂᑦ, ᖃᐅᔨᒪᔨᑕᐃᑦ 

ᓴᓇᒋᐊᓕᓐᓂᑦ ᐊᒻᒪ ᐱᓕᕆᔾᔪᑎᐅᓂᐊᖅᑐᓂᑦ ᖃᐅᔨᒪᓂᐅᔪᓂᑦ ᐊᔾᔨᖃᙱᓗᐊᖅᐸᑕ ᖃᓄᐃᓕᖓᒍᑎᐅᓯᒪᔪᓂᑦ 

ᐱᔭᐅᓯᒪᔪᓂᑦ ᐃᓄᐃᑦ ᖃᐅᔨᒪᓂᖏᓐᓂᑦ, ᓄᓇᖃᖅᑳᖅᓯᒪᔪᓂ ᖃᐅᔨᒪᔭᑐᖃᖏᓐᓂᑦ, ᐊᒻᒪ ᓄᓇᓕᖕᓂ 

ᖃᐅᔨᒪᔭᐅᔪᓂ, ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᐃᓗᓕᖃᕐᓂᐊᖅᑐᖅ ᓇᓕᒨᒌᓐᓂᑦ ᐅᓂᒃᑳᓕᐊᖑᓯᒪᔪᓂᑦ 

ᐊᑲᐅᙱᓕᐅᕈᑕᐅᔪᓂᒃ ᐊᒻᒪᓗᑦᑕᐅᖅ ᐅᓂᒃᑳᓕᐊᒥᒃ ᑲᒪᓂᐊᖅᑐᑦ ᐃᓱᓕᔾᔪᑎᖏᓐᓂ ᐊᒻᒪ ᐱᔾᔪᑎᖓᓐᓂᑦ, 

ᐊᒻᒪᓗᑦᑕᐅᖅ ᐸᕐᓇᐅᑎᓂ ᑭᐅᓂᐊᖅᑐᒥ ᐊᔾᔨᒌᙱᓐᓂᐅᔪᓂ ᐅᕝᕙᓘᓐᓃᑦ ᐃᓱᒫᓘᑕᐅᔪᓂ ᓇᓗᓇᐃᖅᑕᐅᔪᓂᑦ.  

▪ ᑲᒪᓂᐊᖅᑐᑦ ᓇᓗᓇᐃᖅᓯᓂᐊᖅᐳᑦ ᓇᓗᓇᕐᓂᐅᔪᓂ ᐱᓕᕆᔾᔪᓯᐅᔪᓂ ᐊᒻᒪ ᐃᓱᓕᔾᔪᑕᐅᔪᓂ (ᓲᕐᓗ, 

ᑭᒡᓕᖏᓐᓂᖔᖅᑐᓂ ᑲᑎᖅᓱᐃᓂᐅᔪᓂ, ᐊᒃᑐᐃᓂᖃᕐᓂᕐᒧᑦ ᖃᐅᔨᓴᕐᓂᕐᒧᑦ, ᓱᕋᒃᑕᐅᑦᑕᐃᓕᓂᕐᓂ, ᐊᓯᖏᓪᓗ). 

▪ ᑲᒪᓂᐊᖅᑐᑦ ᓇᓗᓇᐃᖅᓯᓂᐊᖅᐳᑦ ᑭᒃᑯᑐᐃᓐᓇᑦᓯᐊᓄᑦ ᑕᑯᔭᒃᓴᐅᒐᔭᖅᑐᑦ ᐱᓪᓗᐊᑕᖏᓐᓂᑦ ᑎᑎᖅᑲᒃᓴᑦ 

ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᑭᒡᒐᖅᑐᐃᓂᖓᓂ ᐊᑐᐃᓐᓇᐅᔪᒥ ᐊᒻᒪ ᑐᑭᓯᓇᖅᑐᒥ ᐅᖃᐅᓯᕐᒥ 

ᓇᐃᓪᓕᒋᐊᖅᓯᒪᔪᒃᑯᑦ ᑕᒪᒃᑭᒥ ᐱᓕᕆᐊᒃᓴᐅᔪᒥ ᖃᐅᔨᓴᐃᓂᕐᓂ, ᐃᓚᖃᖅᑐᒥ ᐱᑕᖃᑐᐃᓐᓇᕆᐊᖃᕐᓂᖓᓂ 

ᐊᒃᑐᐃᓂᐅᔪᓂ, ᐱᒻᒪᕆᐅᓂᖓᓂ ᐃᓱᒪᓕᐅᕆᓂᐅᔪᒥ, ᐊᒻᒪ ᑐᒃᓯᕋᖅᑕᐅᔪᑦ ᓱᕋᒃᑕᐅᑦᑕᐃᓕᓂᕐᓂ ᐊᒻᒪᓗ 

ᓇᐅᑦᑎᖅᓱᕐᓂᐅᔪᒥ ᐱᓕᕆᓂᐅᔪᑦ. ᖄᒃᑲᓐᓂᐊᒍᑦ, ᑲᒪᓂᐊᖅᑐᑦ ᐊᑐᕆᐊᖃᖅᐳᑦ ᑕᑯᒃᓴᐅᑎᑦᑎᓂᕐᓄᑦ 

ᐃᑲᔪᕈᑎᒃᓴᓂ ᐃᑲᔪᖅᓱᐃᓂᕐᒧᑦ ᐅᖃᓕᒫᖅᑎᐅᑉ ᑐᑭᓯᐅᒪᓂᖓᓂ ᐱᓕᕆᐊᒃᓴᖅ ᑭᓱᓂᒃ ᐃᓗᓕᖃᕐᒪᖔᑦ. 

ᑲᒪᓂᐊᖅᑐᑦ ᐃᓚᐅᑎᑦᑎᓂᐊᖅᐳᖅ ᐱᑕᖃᑐᐃᓐᓇᕆᐊᖃᕐᓂᖓᓂ ᐊᒃᑐᖅᑕᐅᓯᒪᔪᓂ ᓄᓇᓕᖕᓂ ᑭᓱᓂᒃ 

ᑕᑯᒃᓴᐅᑎᑦᑎᓂᐅᔪᓂ ᐃᑲᔪᕈᑎᒃᓴᓂ ᐃᑲᔪᕐᓂᖃᓛᖑᓇᔭᕐᓂᖓᓂ. ᓱᓕᒃᑲᓐᓂᖅ, ᐱᑕᖃᑐᐃᓐᓇᕆᐊᖃᕐᓂᖓᓂ 

ᐊᒃᑐᐃᓂᐅᔪᓂ ᐊᒻᒪ ᓇᓗᓇᐃᒃᑯᑕᐅᔪᓂ ᑕᑯᒃᓴᐅᑎᑦᑎᔭᕆᐊᖃᖅᐳᑦ ᐃᓱᒫᓘᑕᐅᔪᓂ ᐊᒻᒪ 

ᓯᕗᓪᓕᐅᔾᔭᐅᖁᔭᐅᔪᓂ ᐱᑕᖃᑐᐃᓐᓇᕆᐊᖃᕐᓂᖓᓂ ᐊᒃᑐᐃᓂᐅᔪᓂ ᓄᓇᓕᖕᓂ. ᓲᕐᓗ, ᐃᒪᖓ ᑕᓯᕐᒥ 

ᐃᒥᖅᑕᐅᔪᓐᓇᕐᒪᖔᑦ ᐅᕝᕙᓘᓐᓃᑦ ᐊᑦᑕᓇᙱᓪᓗᓂ ᐃᖃᓗᖕᓄᑦ ᐱᒻᒪᕆᐅᓂᖅᓴᐅᔪᒥ ᓇᓗᓇᐃᒃᑯᑕᓪᓗᐊᖑᕗᑦ 

ᐱᑕᖃᑐᐃᓐᓇᕆᐊᖃᕐᓂᖓᓂ ᐊᒃᑐᖅᑕᐅᓯᒪᔪᓂ ᓄᓇᓕᖕᓂ ᐅᓇᐅᙱᖔᖅᑐᖅ ᐆᒃᑐᕋᖅᑕᐅᔪᒥ 

ᑕᕆᐅᖑᓂᖓᓂ ᑭᒡᓂᐅᔪᓂᑦ.  

▪ ᐃᓚᖏᓐᓂ ᐃᓚᒋᔭᐅᔪᓂ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᐃᓚᖃᕆᐊᖃᖕᐊᖃᕋᔭᕐᓂᖏᓐᓂ ᐱᔭᕆᑐᔪᓂ 

ᐊᒻᒪ ᐅᓂᒃᑳᕆᓯᒪᑦᑎᐊᖅᑐᓂ ᑐᓴᒐᒃᓴᓂ, ᑲᒪᓂᐊᖅᑐᑦ ᐊᔭᐅᕆᔭᐅᕗᑦ ᐊᑐᕐᓂᕐᒥ ᑐᑭᓯᓇᑦᑎᐊᖅᑐᒥ ᐅᖃᐅᓯᕐᒥ 

ᐱᔪᓐᓇᑐᐊᕌᖓᑕ ᐊᒻᒪᓗ ᐃᓱᒪᒋᔭᖃᕐᓂᕐᒥ ᐃᓚᓕᐅᔾᔨᓂᕐᒥ ᑐᑭᓯᓇᑦᑎᐊᖅᑐᒥ ᐅᖃᐅᓯᕐᒥ ᓇᐃᒡᓕᒋᐊᖅᓯᒪᔪᓂ 

ᐊᑐᓂ ᐱᓕᕆᓂᖓᓄᑦ. 

 

ᐃᓅᖃᑎᒌᒃᑐᓂᑦ ᑮᓇᐅᔭᓕᐅᕈᑕᐅᓇᔭᖅᑐᓂ ᐊᒃᑐᐃᓂᖃᕐᓂᕐᒧᑦ ᖃᐅᔨᓴᕐᓂᕐᒧᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᓚᐅᖅᐳᑦ ᐅᖃᐅᓯᒃᓴᓕᐊᓂ ᐱᔭᕆᐊᖃᕐᓂᐅᔪᒥ ᐆᒻᒪᕆᖕᓂᖅᓴᒥ 

ᐃᓅᖃᑎᒌᒃᑐᓂᑦ ᑮᓇᐅᔭᓕᐅᕈᑕᐅᓇᔭᖅᑐᓂ ᐊᑦᑐᖅᑕᐅᓂᕐᒧᑦ ᖃᐅᔨᓴᕐᓂᕐᒧᑦ ᐊᒻᒪ ᑐᓴᖅᓯᒪᓂᖅᓴᐅᓕᖅᐳᑦ 

ᐅᖃᐅᓯᒃᓴᓕᐊᓂ ᐱᔭᕆᐊᖃᕐᓂᕐᒥ ᐃᓗᑐᓂᖅᓴᐅᔪᒥ ᐱᓕᕆᓂᐅᔪᓂ ᐱᓐᓇᕆᔭᐅᔪᓂ ᐃᓚᒋᔭᐅᔪᓂᑦ, ᐃᓚᖃᖅᑐᒥ 

ᖃᓄᐃᙱᑦᑎᐊᖁᓪᓗᒋᑦ, ᐃᓕᖅᑯᓯᒧᑦ ᐊᑦᑐᖅᑕᐅᓂᕐᒧᑦ ᖃᐅᔨᓴᕐᓂᕐᓂᑦ, ᐊᒻᒪ ᓂᕿᒃᓴᖃᑦᑎᐊᕐᓂᕐᒧᑦ. ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᓯᓂᐊᖅᐳᑦ ᐅᑯᓂᖓ ᐃᓱᒪᒃᓴᖅᓯᐅᕈᑎᒃᓴᐅᔪᓂ: 

▪ ᖃᐅᔨᓴᐃᓂᐅᔪᒥ ᐱᑕᖃᑐᐃᓐᓇᕆᐊᖃᕐᓂᖓᓂ ᐊᖏᔪᓂ ᐊᒻᒪ ᐱᕚᓪᓕᕈᑕᐅᔪᓂ ᐊᒃᑐᐃᓂᐅᔪᓂ 

ᐃᓅᖃᑎᒌᒃᑐᓂᑦ-ᑮᓇᐅᔭᓕᐅᕈᑕᐅᓇᔭᖅᑐᓂ ᐊᕙᑎᒧᑦ ᓲᕐᓗ ᖃᓄᐃᙱᑦᑎᐊᖁᓪᓗᒋᑦ, 

ᐋᓐᓂᐊᖃᖅᑕᐃᓕᓂᕐᒧᑦ, ᐃᓕᖅᑯᓯᒧᑦ, ᐊᒻᒪ ᐱᖅᑯᓯᑐᖃᖅᑎᒍᑦ ᓄᓇᒥ ᐊᒻᒪᓗ/ᐅᕝᕙᓘᓐᓃᑦ ᑕᕆᐅᕐᒥ 

ᐊᑐᕐᓂᐅᔪᒥ ᓲᕐᓗ ᐊᖑᓇᓱᖕᓂᕐᒥ, ᓂᕿᒃᓴᓂᖕᓂᖅ, ᑲᑎᖅᓱᐃᓂᕐᒥ, ᐊᒻᒪ ᐃᓕᖅᑯᓯᒧᑦ ᐅᖃᐅᓯᖃᕈᓐᓇᕐᓂᖓᓂ 

ᐊᒻᒪ ᑲᑎᙵᓂᕆᔭᖓᓂ), ᐃᑦᑕᕐᓂᓴᓕᕆᓂᕐᒧᑦ, ᓂᕿᒃᓴᖃᑦᑎᐊᕐᓂᕐᒧᑦ, ᑮᓇᐅᔾᔭᒃᓴᓂᕐᒧᑦ, ᐃᖅᑲᓇᐃᔮᖃᕐᓂᕐᒧᑦ 

ᐊᒻᒪ ᐱᓕᒻᒪᒃᓴᓂᕐᒧᑦ ᐱᕕᒃᓴᖃᕐᓂᐅᔪᓂ ᐱᓕᕆᐊᖑᓂᐊᖅᐳᑦ ᑭᒡᓕᐅᔪᒥ ᐊᒃᓱᕈᕐᓂᐅᔪᒥ ᐊᒻᒪ 

ᖃᐅᔨᒪᕐᔪᐊᕐᓂᐅᔪᒥ ᐊᒃᓱᓪᓘᓐᓃᑦ ᓇᓕᒧᓪᓗᓂ ᐊᑐᖅᑕᐅᔪᒥ ᖃᐅᔨᓴᐃᓂᐅᔪᒧᑦ ᐆᒪᔪᐃᑦ ᐊᕙᑎᒥᓪᓗ 

ᖃᐅᔨᓴᖅᑕᐅᓂᖓᓂ ᐱᓐᓇᕆᔭᐅᔪᓂᑦ. 



▪ ᐱᑕᖃᑐᐃᓐᓇᕆᐊᖃᕐᓂᖓᓂ ᐃᓅᖃᑎᒌᒃᑐᓂᑦ ᑮᓇᐅᔭᓕᐅᕈᑕᐅᓇᔭᖅᑐᓂ ᐊᒃᑐᐃᓂᐅᔪᓂ 

ᓇᓚᐅᑦᑖᕆᔭᐅᓪᓗᐊᖅᐳᑦ ᐊᔾᔨᒌᙱᑦᑐᓄᑦ ᐃᓄᐃᑦ ᖃᓄᐃᑉᐸᓪᓕᐊᓂᖏᓐᓂᒃ. 

▪ ᖄᒃᑲᓐᓂᐊᒍᑦ ᐱᓕᕆᐊᒃᓴᐅᔪᒥ ᖃᐅᔨᓴᐃᓂᐅᔪᒥ ᐱᔭᕆᐊᖃᖅᑎᑕᐅᕗᖅ ᓇᓗᓇᐃᖅᓯᓂᕐᒥ ᑕᒪᒃᑭᑦ ᐊᑑᑎᓕᖕᓂ 

ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᑦ, ᐊᑐᐊᒐᐃᑦ, ᐊᒻᒪ ᐱᓕᕆᐊᖑᔪᓂ ᑐᓂᓯᓂᖏᓐᓂ 

ᐅᓂᒃᑳᕆᓯᒪᒃᑲᓐᓂᕐᓂᐅᔪᓂ ᐃᓄᖕᓂ ᐃᖅᑲᓇᐃᔭᖅᑎᑦᑎᓂᕐᓄᑦ, ᐸᐸᑦᑏᓐᓇᕐᓂᕐᒧᑦ, ᐊᒻᒪ 

ᐅᖓᕙᕆᐊᕈᓐᓇᐅᔪᒥ, ᐃᓚᖃᖅᑐᒥ ᐃᓕᖅᑯᓯᖃᑎᒌᙱᑦᑐᓄᑦ ᐊᔪᕈᓐᓃᖅᓴᕐᓂᖏᑦ ᐊᒻᒪ ᐊᐳᕈᑎᖃᕐᓂᕐᒧᑦ 

ᐋᖅᑭᒃᓯᓂᐅᔪᒥ ᐊᐅᓚᓂᖏᓐᓂ, ᐱᕕᒃᓴᖃᖅᑎᑕᐅᓗᑎᒃ ᐃᓕᖅᑯᓯᒧᑦ ᕿᑲᓚᐅᑲᖕᓂᐅᔪᒥ ᐃᖅᑲᓇᐃᔮᖓᓂ, 

ᐃᓂᐅᔪᒥ ᐃᑲᔪᖅᓱᐃᓂᐅᔪᓂ ᐃᓄᖕᓄᑦ ᓴᓇᔨᐅᔪᓄᑦ ᐊᒻᒪ ᓄᓇᓕᖕᓂ ᐃᑲᔪᖅᓱᐃᓂᐅᔪᑦ ᓴᓇᔩᑦ ᐃᓚᖏᓐᓄᑦ, 

ᓂᕿᑦᑎᐊᕙᖕᓂ ᐱᓕᕆᐊᖑᔪᓂ, ᐊᓯᖏᓪᓗ.  

▪ ᑲᒪᓂᐊᖅᑐᑦ ᐃᓚᐅᑎᑦᑎᓪᓗᐊᖅᐳᖅ ᐃᓄᖕᓂ ᐱᑕᖃᑐᐃᓐᓇᕆᐊᖃᕐᓂᖓᓂ ᐊᒃᑐᖅᑕᐅᓯᒪᔪᓂ ᓄᓇᓕᖕᓂ 

ᐱᔾᔪᑕᐅᔪᑦ ᐱᒻᒪᕆᐅᓛᖑᔪᓂ ᐃᓄᖕᓄᑦ ᖃᓄᐃᙱᑦᑎᐊᖁᓪᓗᒋᑦ ᓂᕈᐊᖅᑕᐅᕙᖕᓂᖏᓐᓂ 

ᓇᓗᓇᐃᒃᑯᑕᐅᓗᑎᒃ. 

▪ ᑲᒪᓂᐊᖅᑐᑦ ᑐᓂᓯᓂᐊᖅᐳᑦ ᑕᑯᒃᓴᐅᓂᐅᔪᒥ ᑐᓂᓯᓚᐅᕐᓂᖏᓐᓂ ᓈᒻᒪᒃᑐᓂ ᐱᕕᒃᓴᖃᕐᓂᐅᔪᓂ 

ᐊᒃᑐᖅᑕᐅᓯᒪᔪᓄᑦ ᓄᓇᓕᐅᔪᓄᑦ ᓇᓗᓇᐃᖅᓯᓂᕐᒥ “ᑭᓱᑦ ᐊᑑᑎᖃᓛᖑᓂᖏᓐᓂ” ᖃᓄᐃᙱᑦᑎᐊᖁᓪᓗᒋᑦ 

ᐊᒻᒪ ᐱᐅᓂᖓᓂ ᐃᓅᓯᖓᓂ “ᓄᓇᒥᑦ”, ᓄᓇᓕᖕᓂ, ᐊᒻᒪ “ᐃᖅᑲᓇᐃᔭᕐᕕᖕᒥ” ᑕᐅᑐᒐᖅᑖᕐᓂᕐᒥ, ᐊᒻᒪ 

ᑕᐃᒃᑯᐊ ᐃᓄᐃᑦ ᐱᓐᓇᕆᔭᖏᓐᓂ, ᐱᒻᒪᕇᑦ ᐃᓚᒋᔭᐅᔪᑦ ᐊᒻᒪ ᓇᓗᓇᐃᒃᑯᑕᐅᔪᑦ ᑕᒪᒃᑭᐅᒪᔪᒥ 

ᐃᓚᓕᐅᔾᔭᐅᓂᖏᓐᓂ ᖃᐅᔨᓴᐃᓂᖏᓐᓄᑦ, ᐅᓂᒃᑳᕆᓯᒪᑦᑎᐊᖅᑐᒥ ᐅᓂᒃᑳᕐᓂᐅᔪᒥ ᐆᒪᙵᑦ 

ᐱᓕᕆᐊᖑᓂᖓᓂ. 

▪ ᑕᒪᒃᑭᐅᒪᔪᒥ ᑐᑭᓯᐅᒪᓂᐅᔪᒥ ᐋᓐᓂᐊᖃᕐᓇᙱᑦᑐᓕᕆᓂᕐᒥ ᐱᓕᕆᐊᖑᔭᕆᐊᖃᖅᐳᖅ.  

▪ ᑲᒪᓂᐊᖅᑐᑦ ᐊᑐᓪᓗᐊᖅᐳᑦ ᐃᓱᒪᓕᐅᕈᑕᐅᔪᓂ ᐋᓐᓂᐊᖃᕐᓇᙱᑦᑐᓕᕆᓂᕐᒥ ᑐᕌᒐᕆᔭᐅᔪᒥ 

ᓇᓚᐅᑦᑖᕆᑎᓪᓗᒋᑦ ᐱᑕᖃᑐᐃᓐᓇᕆᐊᖃᕐᓂᖓᓂ ᐊᒃᑐᐃᓂᐅᔪᓂ ᑐᒃᓯᕋᐅᑕᐅᔪᒧᑦ ᐱᓕᕆᐊᖑᔪᒧᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ.  

▪ ᑲᒪᓂᐊᖅᑐᑦ ᐱᓕᕆᓪᓗᐊᖅᐳᑦ ᑕᒪᒃᑭᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒃᑐᐃᓂᖃᕐᓂᕐᒧᑦ ᖃᐅᔨᓴᕐᓂᕐᒧᑦ 

ᐊᒻᒪᓗ ᐃᓄᖕᓄᑦ ᐅᓗᕆᐊᓇᖅᑐᓄᑦ ᖁᒃᓴᓇᖅᑐᑦ ᖃᐅᔨᓴᖅᑕᐅᔪᑎᖏᓐᓂᑦ. 

▪ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒃᑐᐃᓂᖃᕐᓂᕐᒧᑦ ᖃᐅᔨᓴᕐᓂᕐᒧᑦ ᐱᔾᔪᑎᓕᖕᓂ ᐃᓄᖕᓄᑦ ᐃᓚᖃᕆᐊᖃᖅᐳᖅ 

ᐅᑯᓂᖓ ᐃᓱᒪᒋᔭᖃᕐᓂᐅᔪᓂ: ᓂᕿᒃᓴᖃᑦᑎᐊᕐᓂᕐᒧᑦ; ᑕᑯᔭᐅᔪᓂ ᐊᒻᒪ ᐱᓪᓚᕆᐅᔪᓂ ᐅᓗᕆᐊᓇᕈᑕᐅᔪᓂ 

ᓱᕈᖅᑎᕆᓂᐅᔪᒥ ᐊᒻᒪ ᐊᒃᑐᐃᓂᖃᕐᓂᖓᓂ ᑕᒪᒃᑭᓂ ᓂᕿᑦᑎᐊᕙᖕᓂ ᓂᕿᒃᓴᓂᖕᓂᕐᒧᑦ ᐊᒻᒪ 

ᐃᓄᑑᔫᔮᕐᓂᖓᓂ; ᐃᓄᒋᐊᖕᓂᐅᔪᓄᑦ ᖃᓄᐃᙱᑦᑎᐊᕐᓂᐅᔪᓄᑦ ᑐᕌᒐᕆᔭᐅᔪᒥ; ᐃᓄᖕᓄᑦ 

ᐃᓱᒪᓕᐅᕆᓂᐅᔪᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥ ᐅᖓᑖᓅᕈᔾᔨᔪᒥ ᐆᒪᔪᐃᑦ ᐊᕙᑎᒥᓪᓗ 

ᖃᐅᔨᓴᖅᑕᐅᓂᖓᓂ, ᐊᒻᒪ ᐃᓱᒪᒋᔭᖃᕐᓗᓂ ᐃᓱᒪᒧᑦ, ᑎᒥᒧᑦ, ᐊᒻᒪ ᐅᒃᐱᕐᓂᖏᓐᓄᑦ ᐃᓱᒪᒋᔭᐅᓂᐅᔪᓂ 

ᐋᓐᓂᐊᖃᕐᓇᙱᑦᑐᓕᕆᓂᕐᒥ.  

 

ᑐᙵᕕᖏᓐᓄᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᓚᐅᖅᐳᑦ ᐊᒥᓱᓂ ᐅᖃᐅᓯᒃᓴᓕᐊᓂ ᑐᑭᓕᐅᕆᓂᕐᒥ ᖃᖓᐅᓂᖓᓂ 

ᓂᕆᐅᖕᓂᕆᔭᐅᔪᓂ ᐊᒻᒪ ᑭᓱᑦ ᐋᖅᑭᒃᓱᐃᓪᓗᐊᕐᓂᖏᓐᓂ ᑐᙵᕕᖏᓐᓄᑦ, ᐃᓚᖃᖅᑐᒥ “ᓈᒻᒪᒃᑐᒥ ᓇᓚᐅᑦᑖᒐᒃᓴᐅᔪᒥ 

ᐱᓕᕆᐊᒃᓴᐅᔪᒥ” ᐊᒻᒪ “ᐱᑕᖃᖅᐸᒌᖅᑐᒥ ᖃᓄᐃᓕᖓᓂᖓᓂ”. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᓯᓂᐊᖅᐳᑦ 

ᐅᑯᓂᖓ ᐃᓱᒪᒃᓴᖅᓯᐅᕈᑎᒃᓴᐅᔪᓂ: 

• ᓄᑖᙳᕆᐊᖅᑎᑦᑎᓂᕐᒧᑦ ᐅᖃᐅᓯᕐᒥ “ᑐᙵᕕᖏᓐᓄᑦ” ᐅᖃᐅᓯᖃᕐᓂᕐᒥ ᐊᑐᖅᑕᐅᓂᐅᕙᒃᑐᓂ ᐊᑯᓂᐅᔪᒥ 

ᐃᓚᖃᕐᓂᖓᓂ ᑕᐃᔅᓱᒪᓂᒃᑲᓐᓂᖅ ᐊᑐᖅᑕᐅᓂᑯᓂ ᐊᒻᒪᓗ ᒫᓐᓇᐅᔪᒥ ᑐᙵᕕᖏᓐᓄᑦ ᖃᓄᐃᓐᓂᐅᔪᓄᑦ. 

• ᐱᔭᕆᐊᖃᖅᑎᑦᑎᔪᒥ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᐃᓚᖃᕐᓂᖓᓂ ᐅᓂᒃᑳᕆᓂᐅᔪᒥ ᖃᓄᖅ 

ᐱᑕᖃᖅᐸᒌᖅᑐᒥ ᐊᕙᑎᖓ ᓂᕆᐅᒋᔭᐅᓂᖓᓂ ᐊᓯᔾᔨᕐᓂᐊᕐᓂᖓᓂ ᐃᓅᓯᕆᔭᖓᓂ ᐱᓕᕆᐊᒃᓴᐅᔪᒥ 

(ᓇᑉᐸᖅᑎᕆᓂᕐᓄᑦ, ᐊᐅᓚᑕᐅᓂᖓᓂ, ᐊᒻᒪ ᒪᑐᔭᐅᕙᓪᓕᐊᓂᖓᓂ ᐱᓕᕆᓂᐅᔪᓂ) ᑭᐅᓂᕐᒧᑦ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓄᑦ, ᑕᒪᒃᑭᑦ ᐊᒃᑐᖅᑕᐅᓂᐅᔪᓂ ᖃᐅᔨᓴᐃᓂᐅᔪᓂ ᐱᓕᕆᐊᖑᔪᓐᓇᕐᓂᐊᕐᒪᑕ ᐊᒻᒪ 

ᓱᕋᒃᑕᐅᑦᑕᐃᓕᓂᕐᓂ ᑐᒃᓯᕋᖅᑕᐅᔪᓐᓇᕐᓂᐊᕐᒪᑕ ᐱᔾᔪᑎᖃᖅᑐᒥ ᐆᒧᖓ ᐊᓯᔾᔨᖅᐸᓪᓕᐊᔪᒥ ᑐᙵᕕᖏᓐᓄᑦ. 

• ᐱᔭᕆᐊᖃᖅᑎᑦᑎᔪᒥ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᓇᓗᓇᐃᖅᓯᓂᖓᓐᓂ ᖃᖓ ᐱᕕᒃᓴᖃᕐᓂᖏᓐᓂ 

ᑭᒡᓕᖃᕐᒪᖔᑦ ᓱᓕᓂᖓᓂ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂᑦ ᐊᑐᖅᑕᐅᔪᓂ (ᓲᕐᓗ, ᑐᙵᕕᖏᓐᓄᑦ 



ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂᑦ ᓱᓕᔪᓐᓇᖅᐳᖅ ᖃᖓᐅᓂᖓᓂ ᐊᑯᓂᐅᓂᖓᓂ ᐱᔾᔪᑎᖃᖅᑐᒥ 

ᐊᓯᔾᔨᕐᓂᐅᔪᒥ ᐆᒃᑐᕋᐃᓂᕐᓄᑦ ᐱᓕᕆᔾᔪᓯᐅᔪᓂ, ᐊᓯᖏᓪᓗ). 

 

ᐊᒃᑐᐃᓂᖃᕐᓂᕐᒧᑦ ᖃᐅᔨᓴᕐᓂᕐᒧᑦ 

ᑕᐃᑲᓂᓗᒃᑖᖅ ᒫᓐᓇᓕᓴᐅᔪᒥ ᖃᐅᔨᓴᐃᓂᐅᔪᓂ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᓚᐅᖅᐳᑦ ᐊᒥᓱᓂ 

ᐅᖃᐅᓯᒃᓴᓕᐊᖑᔪᓂ ᐱᔭᕆᐊᖃᕐᓂᐅᔪᒥ ᐊᒃᑐᐃᓂᖃᕐᓂᕐᒧᑦ ᖃᐅᔨᓴᕐᓂᕐᒧᑦ ᑕᑯᒃᓴᐅᑎᑦᑎᓂᕐᒥ ᐱᓐᓇᕆᔭᐅᔪᓂ, 

ᐃᓱᒪᒋᔭᐅᓂᐅᔪᓂ, ᐃᓱᒫᓘᑕᐅᔪᓂ, ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐱᑕᖃᑐᐃᓐᓇᕆᐊᖃᕐᓂᖓᓂ ᐊᒃᑐᖅᑕᐅᓯᒪᔪᓄᑦ 

ᓄᓇᓕᖕᓄᑦ. ᐅᓇ ᐃᓚᖃᖅᐳᖅ ᖃᓄᖅ ᑕᒪᒃᑭᑦ ᐃᓚᖏᑦ ᐊᕙᑎᒧᑦ ᑲᑎᙵᓂᖃᕐᓂᖏᓐᓂ. ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᑐᓂᓯᓂᐊᖅᐳᑦ ᐅᑯᓂᖓ ᐃᓱᒪᒃᓴᖅᓯᐅᕈᑎᒃᓴᐅᔪᓂ: 

▪ ᐱᔭᕆᐊᖃᖅᑎᑦᑎᔪᒥ ᐊᑦᑐᖅᑕᐅᓂᕐᒧᑦ ᖃᐅᔨᓴᕐᓂᕐᒧᑦ, ᐃᓚᖃᖅᑐᒥ ᐊᖏᐸᓗᒃᑐᒥ ᖃᐅᔨᓴᐃᓂᐅᔪᒥ, 

ᐅᓂᒃᑳᕆᓂᕐᒥ:  

o ᐱᑕᖃᑐᐃᓐᓇᕆᐊᖃᕐᓂᖓᓂ ᐊᒃᑐᐃᓂᐅᔪᓂ ᐊᒻᒪᓗ ᐊᒃᑐᐃᓂᐅᔪᓂ ᐃᓄᑐᐃᓐᓇᕐᓄᑦ ᐱᒻᒪᕇᑦ 

ᐃᓚᒋᔭᐅᔪᑦ (VC) ᐃᓱᒪᒃᓴᖅᓯᐅᕆᓚᐅᖅᐳᑦ;  

o ᐱᑕᖃᑐᐃᓐᓇᕆᐊᖃᕐᓂᖓᓂ ᐊᒃᑐᐃᓂᐅᔪᓂ ᐊᒻᒪᓗ ᐊᓯᔾᔨᕐᓂᐅᔪᓄᑦ ᐱᒻᒪᕇᑦ ᐃᓚᒋᔭᐅᔪᓂ 

ᐱᓕᕆᖃᑎᒌᖕᓂᐅᔪᓂ ᐋᖅᑭᒃᓱᐃᓂᕐᒥ ᐱᓕᕆᔾᔪᓯᓂᑦ (ᐅᕝᕙᓘᓐᓃᑦ ᑲᑐᔾᔭᐅᓪᓗᑎᒃ ᐊᒃᑐᐃᓂᐅᔪᓄᑦ);  

o ᐊᖏᐸᓗᖕᓂᖓᓂ ᓇᓚᐅᑦᑖᕆᔭᐅᔪᒥ ᐊᒃᑐᐃᓂᐅᔪᒥ ᐊᒻᒪ ᐱᔾᔪᑎᖓᓂ ᑕᐃᔅᓱᒧᖓ ᐃᓱᒪᓕᐊᖑᓂᐅᔪᒧᑦ; 

o ᐱᑕᖃᑐᐃᓐᓇᕆᐊᖃᕐᓂᖓᓂ ᑲᑎᓕᒫᖅᖢᒋᑦ ᐊᒃᑐᐃᓂᐅᔪᓂ ᑐᒃᓯᕋᖅᑕᐅᔪᒥ ᐱᓕᕆᐊᒃᓴᒧᑦ ᐱᒻᒪᕇᑦ 

ᐃᓚᒋᔭᐅᔪᓂ ᐊᒻᒪᓗᑦᑕᐅᖅ ᐱᓕᕆᔾᔪᓯᐅᔪᓂ ᓇᓗᓇᐃᖅᑕᐅᔪᓂ; 

o ᐱᑕᖃᑐᐃᓐᓇᕆᐊᖃᕐᓂᖓᓂ ᑭᒡᓕᓕᐊᖑᓯᒪᔪᓄᑦ ᐊᒃᑐᐃᓂᐅᔪᓄᑦ; 

o ᑐᒃᓯᕋᖅᑕᐅᔪᒥ ᓱᕋᒃᑕᐅᑦᑕᐃᓕᓂᕐᓂ ᐱᓕᕆᓂᐅᔪᓂ ᐱᑦᑕᐃᓕᒪᓂᕐᒧᑦ, ᒥᒃᖠᒋᐊᕐᓂᕐᒧᑦ, ᐅᕝᕙᓘᓐᓃᑦ 

ᐊᑐᖅᑕᐅᓂᐊᖅᑐᕕᓂᐅᒐᓗᐊᑦ ᑭᖑᕙᕆᐊᕐᓂᖏᓐᓄᑦ ᓇᓚᐅᑦᑖᕆᔭᐅᔪᓂ ᐊᒃᑐᐃᓂᐅᔪᓂ; ᐊᒻᒪᓗ  

o ᓇᓚᐅᑦᑖᕆᔭᐅᔪᒥ ᕿᒻᒪᑯᓂ ᐊᒃᑐᐃᓂᐅᔪᓂ ᓱᕋᒃᑕᐅᑦᑕᐃᓕᓂᕐᓂ ᐱᓕᕆᓂᐅᔪᓂ ᐊᑐᖅᑕᐅᕌᓂᒃᑎᓪᓗᒋᑦ.  

▪ ᑲᒪᓂᐊᖅᑐᑦ ᓂᕆᐅᒋᔭᐅᕗᑦ ᐊᖏᒡᓕᒋᐊᖅᓯᓂᖏᓐᓂ ᑕᐅᑐᒃᑕᑐᐊᖃᑲᐃᓐᓇᕐᓂᖏᓐᓂ ᐊᒻᒪ ᐊᒃᓱᕈᕐᓂᖏᓐᓂ 

ᖃᐅᔨᓴᐃᓂᕐᒥ ᐊᒃᑐᐃᓂᐅᔪᓂ ᓇᓗᓇᐃᖅᑕᐅᓯᒪᔪᓂ ᓄᓇᓕᖕᓂ ᐊᑲᐅᙱᓕᐅᕈᑕᐅᔪᓂᒃ ᐃᓱᒫᓘᑕᐅᔪᓂ, 

ᐊᒻᒪᓗᑦᑕᐅᖅ ᑕᐃᒃᑯᓄᖓ ᐊᖏᓂᖅᓴᐅᔪᒥ ᐱᑕᖃᑐᐃᓐᓇᕆᐊᖃᕐᓂᖓᓂ ᐱᑎᑦᑎᓂᖓᓂ ᕿᒻᒪᑯᓂ 

ᐊᒃᑐᐃᓂᐅᔪᓂ. ᐅᓇ ᓱᓕᕗᖅ ᐃᓱᒪᒋᓇᒍ ᑲᒪᓂᐊᖅᑐᑦ ᐃᓱᓕᔾᔪᑎᖏᓐᓂ ᐊᖏᓂᖓᓂ ᑕᐃᒃᑯᓄᖓ 

ᐊᒃᑐᐃᓂᐅᔪᓂ.  

▪ ᐱᓕᕆᔾᔪᑎᓕᐅᕈᓐᓇᖅᑐᑦ ᐅᕝᕙᓘᓐᓃᑦ ᖃᐅᔨᓴᐅᑎᑦᓴᑖᕐᓗᑎᒃ ᐊᔾᔨᒌᖏᓂᕐᓂᒃ ᐊᔾᔨᒌᓂᓘᓐᓃᑦ 

ᓇᓗᓇᐃᔭᐃᑎᑦᓴᒥᑦ ᐊᑦᑐᐊᔪᐃᓐᓇᕐᓂᒃ ᐱᓪᓗᒋᑦ ᓄᓇᐅᑉ ᐊᕙᑎᖏᓐᓃᑦᑐᑦ ᐊᒻᒪ ᐱᓕᕆᐊᑦᓴᐅᑉ ᐃᓗᓕᖏᓐᓂᑦ 

ᐊᒻᒪ ᖃᓄᐃᓕᐅᕈᑎᖏᓐᓂᑦ, ᑖᓂᖅᑐᑎᒋᐊᕐᓗᒋᑦ ᑕᐃᒃᑯᐊ ᐱᒻᒪᕆᐅᓂᖏᑦ ᐊᑕᐅᒃᑰᕐᓂᕆᒐᔭᖅᑕᖏᑦ 

ᑖᒃᑯᓄᖓ. ᑲᒪᓂᐊᖅᑐᑦ ᐊᔭᐅᕆᔭᐅᒃᑲᓐᓂᖅᐳᖅ ᐃᓴᒃᓯᒪᓂᕐᒧᑦ ᐱᑕᖃᑐᐃᓐᓇᕆᐊᖃᕐᓂᖓᓂ ᐊᒃᑐᐃᓂᐅᔪᓂ 

ᓄᓇᓕᖕᓂ ᓇᓗᓇᐃᖅᓯᓂᕐᒥ ᓈᒻᒪᒃᑐᓂ ᐱᓕᕆᔾᔪᑎᓂᑦ ᑐᑭᓯᓇᑦᑎᐊᖅᑐᒥ ᓇᓗᓇᐃᖅᓯᓂᖏᓐᓂ ᐊᒻᒪ 

ᑕᑯᑎᑦᑎᓂᕐᒥ ᐱᑕᖃᑐᐃᓐᓇᕆᐊᖃᕐᓂᖓᓂ ᐊᒃᑐᐃᓂᐅᔪᓂ.  

 

ᑲᑎᓕᒫᖅᖢᒋᑦ ᐊᒃᑐᐃᓂᐅᔪᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᓯᕗᑦ ᐅᑯᓂᖓ ᐅᖃᐅᓯᐅᔪᓂ ᐊᒻᒪ ᐅᖃᐅᓯᒃᓴᓕᐊᓂ ᐃᓱᒪᒃᓴᖅᓯᐅᕆᓂᕐᒧᑦ 

ᐱᔾᔪᑎᖃᖅᑐᒥ ᑲᑎᓕᒫᖅᖢᒋᑦ ᐊᒃᑐᐃᓂᐅᔪᓂ ᖃᐅᔨᓴᐃᓂᐅᔪᒥ: 

▪ ᑲᑎᓕᒫᖅᖢᒋᑦ ᐊᒃᑐᐃᓂᐅᔪᑦ ᐅᖃᐅᓯᖃᖅᐳᖅ ᑕᒪᒃᑯᐊ ᓄᐊᑉᐸᓪᓕᐊᓂᖏᓐᓂ ᐅᕝᕙᓘᓐᓃᑦ 

ᐃᓚᒋᐊᖅᑕᐅᓂᖓᓂ ᐊᓯᔾᔨᐸᓪᓕᐊᓂᐅᔪᓂᑦ ᐊᕙᑎᑦᑎᓐᓄᑦ ᐱᑎᑕᐅᔪᓂ ᑭᖑᓂᑦᑎᓐᓂ, ᒫᓐᓇᐅᔪᒥ ᐊᒻᒪᓗ 

ᑐᒃᓯᕋᐅᑕᐅᓯᒪᔪᑦ ᐃᓄᖕᓄᑦ ᖃᓄᐃᓕᐅᕈᒪᓂᕐᒧᑦ ᐊᒻᒪᓗ/ᐅᕝᕙᓘᓐᓃᑦ ᓯᓚᒥ ᐱᓕᕆᓂᐅᔪᓄᑦ. ᑕᒪᒃᑯᐊ 

ᐊᓯᔾᔨᕐᓃᑦ ᐊᓂᖅᓵᓂᑦᑎᓐᓂ ᐊᒻᒪᓗ ᐊᓂᒍᖅᐸᓪᓕᐊᔪᒥ ᐊᒻᒪᓗ ᑕᒪᒃᑯᐊ ᓴᖅᑭᐸᓪᓕᐊᔪᑦ ᐊᒃᑐᐃᒍᑕᐅᔪᑦ 

ᐃᓚᓕᐅᔾᔭᐅᕙᓪᓕᐊᓪᓗᑎ ᐊᕝᕙᓘᓐᓃᑦ ᐱᓕᕆᖃᑎᒌᓐᓂᖏᑎᒍᑦ. ᑲᑎᙵᓂᐅᔪᒥ ᐊᒻᒪ ᐱᓕᕆᖃᑎᒌᖕᓂᐅᔪᒥ 

ᐅᑯᓇᓂ ᖃᓄᐃᑦᑑᓂᖏᓐᓂ ᐊᒃᑐᐃᓂᐅᔪᓂ ᐊᖏᒡᓕᒋᐊᖅᓯᔪᓐᓇᖅᐳᖅ ᐅᕝᕙᓘᓐᓃᑦ ᒥᒃᖠᒋᐊᖅᓯᓗᓂ 

ᐊᒃᑐᐃᓂᐅᔪᓂ ᐊᑕᐅᓯᐅᔪᒧᑦ ᐊᒃᑐᐃᓂᐅᔪᒧᑦ. ᓲᕐᓗ ᐊᓯᕙᕐᓂᖅ, ᐅᖅᓱᐊᑦ ᑯᕕᔪᑦ, ᐊᓐᓇᐃᓂᖅ ᐆᒪᔪᓂᑦ, ᐊᒻᒪᓗ 

ᐃᖃᓗᒐᓱᓐᓂᖅ ᐱᔾᔪᑕᐅᓪᓗᓂ ᑕᒪᒃᑯᐊ ᓂᕿᖃᖅᑐᑦ ᐃᖃᓗᓂ, ᐊᒃᑐᐃᓂᖃᕈᓐᓇᕐᒪᑦ ᐳᐃᔨᓄᑦ ᐃᒪᕐᒥᐅᑕᓂᑦ 

ᓇᒥᑐᐃᓐᓇᖅ ᐃᓂᐅᔪᒥ ᐊᒻᒪ ᐱᑕᖃᑐᐃᓐᓇᕆᐊᖃᕐᓂᖓᓂ ᐊᓯᔾᔩᓗᓂ ᐱᑕᖃᖅᐸᒌᖅᑐᒥ ᓄᓇᖓᓂ. 



▪ ᑲᑎᓕᒫᖅᖢᒋᑦ ᐊᒃᑐᐃᓂᐅᔪᑦ ᖃᐅᔨᓴᕐᓂᖅ (CEA) ᐃᓚᖃᕆᐊᖃᖅᐳᖅ ᖃᐅᔨᓴᐃᓂᐅᔪᒥ ᐊᑐᖅᑕᐅᕙᒃᑐᓂ 

ᐊᑯᓂᐅᔪᒥ ᐊᒻᒪ ᐊᓯᔾᔨᕆᐊᕐᓂᐅᔪᓂ ᓱᒃᑲᓂᖓᓂ ᐊᓯᔾᔨᕐᓂᐅᔪᒥ ᐊᑐᓂ ᐱᓐᓇᕆᔭᐅᔪᓄᑦ, 

ᓴᖅᑭᑎᑦᑎᔪᓐᓇᕐᓂᕐᒧᑦ ᐊᖏᓂᖓᓂ ᐊᒃᑐᖅᑕᐅᓴᕋᐃᓐᓂᖓᓂ ᓯᕗᓂᒃᓴᒧᑦ ᐊᓯᔾᔨᕐᓂᐅᔪᓂ, ᐱᓐᓇᕆᔭᐅᓂᖓᓂ 

ᐊᐱᖅᑯᑕᐅᔪᒥ. 

▪ ᐊᖏᓂᖓᓄᑦ of ᑲᑎᓕᒫᖅᖢᒋᑦ ᐊᒃᑐᐃᓂᐅᔪᑦ ᖃᐅᔨᓴᕐᓂᖅ ᐱᓐᓇᕆᔭᐅᔪᓂ ᐆᒪᔪᐃᑦ ᐊᕙᑎᒥᓪᓗ 

ᖃᐅᔨᓴᖅᑕᐅᓂᖓᓂ ᐊᒻᒪᓗ ᐃᓅᖃᑎᒌᒃᑐᓂᑦ−ᑮᓇᐅᔭᓕᐅᕈᑕᐅᓇᔭᖅᑐᑎᒍ ᐃᓚᒋᔭᖏᓐᓂ 

ᐃᓚᖃᕆᐊᖃᖅᐳᖅ ᐃᓕᖅᑯᓯᒥᒃ, ᐋᓐᓂᐊᖃᕐᓇᙱᑦᑐᓕᕆᓂᕐᒥ, ᐊᒻᒪᓗ ᓂᕿᒃᓴᖃᑦᑎᐊᕐᓂᕐᒧᑦ. 

ᐱᓕᕆᖃᑎᒌᖕᓃᑦ ᐊᒻᒪᓗ ᐅᖃᕐᕕᐅᔪᓐᓇᕐᓃᑦ ᐱᔭᐅᔪᒪᖃᑦᑕᓪᓗᐊᖅᑐᑦ ᑕᐃᒃᑯᓇᙵᑦ ᐊᑕᖏᕐᓗᒋᑦ ᐊᒃᑐᐊᔪᑦ 

ᐃᓚᒋᔭᐅᔪᑦ (ᐃᓚᖃᖅᑐᒥ ᒐᕙᒪᐅᔪᓂ, ᐃᓕᓴᕆᔭᐅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᑦ, ᐊᒻᒪᓗ 

ᐱᑕᖃᑐᐃᓐᓇᕆᐊᖃᕐᓂᖓᓂ ᐊᒃᑐᖅᑕᐅᓯᒪᔪᓂ ᓄᓇᓕᖕᓂ) ᐊᒻᒪᓗ ᑐᓴᐅᒪᑎᑕᐅᓗᑎᒃ ᓄᓇᓕᖕᓂᑦ-

ᑐᙵᕕᓕᖕᓂᒃ ᓇᐅᑦᑎᖅᓱᕐᓂᕐᒧᑦ ᐱᓕᕆᐊᓂᒃ. 

▪ ᑲᒪᓂᐊᖅᑐᑦ ᐱᔭᕆᐊᖃᖅᑎᑕᐅᕗᑦ ᐱᓕᕆᓂᕐᒥ ᑲᑎᓕᒫᖅᖢᒋᑦ ᐊᒃᑐᐃᓂᐅᔪᑦ ᖃᐅᔨᓴᕐᓂᕐᒥ ᓇᓕᐊᑐᐃᓐᓇᓄᑦ 

ᐱᒻᒪᕇᑦ ᐃᓚᒋᔭᐅᔪᓂ ᐱᑕᖃᑐᐃᓐᓇᕆᐊᖃᕐᓂᖓᓂ ᕿᒻᒪᑯᒥ ᐊᒃᑐᐃᓂᐅᔪᒥ ᓇᓗᓇᐃᖅᑕᐅᔪᖃᕈᓂ. ᑭᓯᐊᓂ, 

ᑲᑎᓕᒫᖅᖢᒋᑦ ᐊᒃᑐᐃᓂᐅᔪᑦ ᖃᐅᔨᓴᕐᓂᕐᒥ ᑭᒡᓕᖃᖅᑎᑕᐅᔾᔮᙱᓚᖅ ᑕᐃᒃᑯᓄᖓ ᐊᒃᑐᐃᓂᐅᔪᓂ 

ᓇᓚᐅᑦᑖᕆᔭᐅᔪᓄᑦ “ᕿᒻᒪᑰᓂᖓᓂ” ᐅᕝᕙᓘᓐᓃᑦ “ᐊᖏᐸᓗᒃᑐᒥ” ᑕᐃᑲᓂ ᐊᑦᑐᖅᑕᐅᓂᕐᒧᑦ ᖃᐅᔨᓴᕐᓂᕐᒧᑦ 

ᐊᒻᒪ ᐃᓱᒪᒋᔭᖃᕆᐊᖃᖅᐳᖅ ᑲᑎᓕᒫᖅᖢᒋᑦ ᐆᒪᔪᐃᑦ ᐊᕙᑎᒥᓪᓗ ᖃᐅᔨᓴᖅᑕᐅᓂᖓᓂ ᐊᒻᒪ ᐃᓅᖃᑎᒌᒃᑐᓂᑦ 

ᑮᓇᐅᔭᓕᐅᕈᑕᐅᓇᔭᖅᑐᓂ ᐊᒃᑐᐃᓂᐅᔪᓂ ᐱᑎᑕᐅᔪᓐᓇᕐᓂᖓᓂ ᐃᒻᒥᒃᑰᖅᑐᓂ ᒥᑭᑦᑐᓂ, ᑭᓯᐊᓂ ᑲᑐᔾᔨᓗᑎᒃ 

ᐊᖏᐸᓗᒡᓗᓂ, ᐊᒃᑐᐃᓂᐅᔪᓂ ᐱᔪᓂ ᐊᑯᓂᐅᓂᐅᔪᒥ.  

▪ ᑲᒪᓂᐊᖅᑐᑦ ᐅᓂᒃᑳᕆᓪᓗᐊᖅᐳᖅ ᐊᒻᒪ ᑕᑯᒃᓴᐅᑎᑦᑎᓗᑎᒃ ᖃᓄᖅ ᐃᓄᐃᑦ ᖃᐅᔨᒪᔭᑐᖃᖏᑦ, 

ᓄᓇᖃᖅᑳᖅᓯᒪᔪᓂ ᖃᐅᔨᒪᓂᐅᔪᒥ, ᐊᒻᒪ ᓄᓇᓕᖕᓂ ᖃᐅᔨᒪᓂᐅᔪᓂ ᐊᑐᖅᑕᐅᓚᐅᕐᓂᖏᓐᓂ 

ᓇᓗᓇᐃᖅᓯᓂᕐᒧᑦ ᐱᑕᖃᑐᐃᓐᓇᕆᐊᖃᕐᓂᖓᓂ ᑲᑎᓕᒫᖅᖢᒋᑦ ᐊᒃᑐᐃᓂᐅᔪᓂ ᐊᒻᒪ ᐃᓱᒪᒋᔭᐅᓂᐅᔪᓂ 

ᓈᒻᒪᒋᔭᐅᓂᖓᓂ ᐊᒃᑐᐃᓂᐅᔪᓂ ᐱᒻᒪᕇᑦ ᐃᓚᒋᔭᐅᔪᓂᑦ ᐊᒻᒪᓗ ᐱᓕᕆᔾᔪᓯᖓᓂ ᐋᖅᑭᒃᓱᖅᓯᒪᓂᖓᓐᓂ. ᐅᓴ 

ᖃᐅᔨᓴᐃᓂᐅᔪᖅ ᐃᓚᖃᕆᐊᖃᖅᐳᖅ ᐱᓕᕆᓂᐅᔪᓂ ᑲᒪᓂᐊᖅᑐᑦ ᑐᒃᓯᕋᕐᓂᖏᓐᓂ ᒥᒃᖠᒋᐊᖅᑎᑦᑎᓂᕐᒧᑦ 

ᐊᒻᒪ ᐊᑭᓕᖅᓱᐃᓂᖏᓐᓂ ᐱᑕᖃᑐᐃᓐᓇᕆᐊᖃᕐᓂᖓᓂ ᑲᑎᓕᒫᖅᖢᒋᑦ ᐊᒃᑐᐃᓂᐅᔪᓄᑦ.  

▪ ᑲᒪᓂᐊᖅᑐᑦ ᓇᓗᓇᐃᖅᓯᓂᐊᖅᐳᖅ ᐊᒻᒪ ᑐᓂᓯᓗᑎᒃ ᐱᔾᔪᑎᖓᓂ ᐱᒻᒪᕇᑦ ᐃᓚᒋᔭᐅᔪᓄᑦ 

ᓂᕈᐊᖅᑕᐅᓚᐅᖅᑐᓂ ᐊᒻᒪ ᐃᓚᐅᙱᑎᑕᐅᓪᓗᑎᒃ, ᐊᒻᒪ ᐅᖃᓪᓚᖕᓂᐅᔪᖅ ᑐᙵᕕᖃᓪᓗᐊᖅᐳᖅ ᑕᐃᒃᑯᓄᖓ 

ᐊᒃᑐᖅᑕᐅᓛᖑᓇᔭᖅᑐᓂ ᑐᒃᓯᕋᐅᑕᐅᔪᒧᑦ ᐱᓕᕆᐊᖑᔪᒧᑦ ᑲᑎᙵᓂᖃᖅᑐᒥ ᐊᓯᖏᓐᓂ ᐱᓕᕆᐊᒃᓴᐅᔪᓂᑦ 

ᐊᒻᒪ ᖃᓄᐃᓕᐅᕈᑎᒃᓴᓂᑦ ᓈᒻᒪᒃᑐᒥ ᐊᖏᓂᖓᓂ ᑭᒡᓕᐅᔪᒥ. 

▪ ᑲᑎᓕᒫᖅᖢᒋᑦ ᐊᒃᑐᐃᓂᐅᔪᑦ ᖃᐅᔨᓴᕐᓂᕐᒥ ᓇᓗᓇᐃᔭᐃᓯᒪᓂᐊᖅᑐᑦ ᐊᒻᒪ ᓇᓚᐅᑦᑖᖅᑕᐅᓯᒪᓗᑎᒃ 

ᐱᑕᖃᑐᐃᓐᓇᕆᐊᖃᕐᓂᖓᓂ ᑲᑎᓕᒫᖅᖢᒋᑦ ᐊᒃᑐᐃᓂᐅᔪᓂ ᐃᓚᖃᖅᑐᒥ ᑐᕌᖓᔪᒥ, ᑐᕌᖓᙱᑦᑐᒥ, ᐊᒻᒪ 

ᕿᒻᒪᑯᓂ ᐊᒃᑐᐃᓂᐅᔪᓂ. ᐊᖏᐸᓗᖕᓂᖓᓂ ᐱᑕᖃᑐᐃᓐᓇᕆᐊᖃᕐᓂᖓᓂ ᑲᑎᓕᒫᖅᖢᒋᑦ ᐊᒃᑐᐃᓂᐅᔪᑦ 

ᖃᐅᔨᓴᖅᑕᐅᓂᐊᖅᐳᑦ ᐅᑯᓇᓂ ᐊᒻᒪᓗ ᐊᑐᕐᓂᖃᙱᓪᓗᓂ ᓱᕋᒃᑕᐅᑦᑕᐃᓕᓂᕐᓂ ᐱᓕᕆᓂᐅᔪᓂ ᐊᒻᒪ 

ᐃᓚᖃᕐᓗᓂ ᐸᕐᓇᐅᑎᒥᒃ ᑕᑯᓂᕐᒧᑦ ᐊᒃᑐᐃᓂᐅᔪᓂ ᓇᓚᐅᑦᑖᕆᔭᐅᓂᐅᔪᓂ ᖃᐅᔨᓴᐃᓂᖓᓂ 

ᖃᓄᐃᓕᖓᓂᐅᔪᑦ ᐱᓕᕆᐊᒃᓴᒧᑦ ᖃᐅᔨᓴᐃᓐᓇᕐᓂᕐᒧᑦ, ᖃᐅᔨᓴᐃᓂᕐᒥ ᓇᓚᐅᓯᒪᓪᓚᕆᖕᓂᖓᓂ 

ᖃᐅᔨᓴᐃᓂᐅᔪᒥ. ᓇᓚᑦᑖᕆᔭᐅᓂᐅᒧᓂ ᐊᖏᐸᓗᖕᓂᖓᓂ ᐱᔾᔪᑎᖃᖅᑐᒥ ᑲᑎᓕᒫᖅᖢᒋᑦ ᐊᒃᑐᐃᓂᐅᔪᓂ 

ᐃᓱᒪᒋᔭᖃᕐᓂᐊᖅᐳᖅ ᑕᒪᐃᑎᒍᑦ ᐱᔪᓐᓇᕐᓂᖓᓂ ᐃᓂᐅᔪᒥ ᐅᕝᕙᓘᓐᓃᑦ ᐊᕕᒃᑐᖅᓯᒪᓂᖓᓂ ᒪᑭᒪᑎᑦᑎᓂᕐᒧᑦ 

ᐊᒃᑐᐃᓂᐅᔪᓂ ᐃᓄᖕᓂ ᖃᓄᐃᓕᐅᕐᓂᐅᔪᓄᑦ, ᑕᒪᒃᑭᖅᑐᒥ ᐊᖏᓂᖓᓂ ᐃᓄᖕᓄᑦ ᖃᓄᐃᓕᐅᕈᑎᒃᓴᓂᑦ 

(ᐃᓚᖃᖅᑐᒥ ᓇᓚᐅᑦᑖᕆᔭᐅᔪᒥ ᐊᒃᑐᐃᓂᐅᔪᓂ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ). 

▪ ᑲᒪᓂᐊᖅᑐᑦ ᑭᐅᓂᐊᖅᐳᑦ ᖃᓄᖅ ᖃᐅᔨᓴᐃᓂᐅᔪᒥ ᐊᓯᐊᒎᖅᑐᒥ ᐃᓱᒪᒃᓴᖅᓯᐅᕆᓂᖏᓐᓂ ᑲᑎᓕᒫᖅᖢᒋᑦ 

ᐊᒃᑐᐃᓂᐅᔪᓂᑦ. 

▪ ᑲᒪᓂᐊᖅᑐᑦ ᑕᑯᒃᓴᐅᑎᑦᑎᔭᕆᐊᖃᖅᐳᑦ ᐊᔾᔨᐸᓗᐊᓂ ᑕᒪᒃᑭᐅᒪᓯᒪᑦᑎᐊᖅᑐᒥ ᐊᒻᒪ ᑭᒡᓕᐅᔪᒥ ᐊᒃᓱᕈᕐᓂᐅᔪᒥ 

ᐱᓕᕆᓂᕐᒥ ᑲᑎᓕᒫᖅᖢᒋᑦ ᐊᒃᑐᐃᓂᐅᔪᑦ ᖃᐅᔨᓴᕐᓂᕐᒥ ᑕᑯᒃᓴᐅᑎᑕᐅᓂᖓᓂ ᐱᓕᕆᐊᒃᓴᒧᑦ−ᑭᒡᓕᐅᔪᒥ 

ᐊᒃᑐᐃᓂᐅᔪᓂ ᖃᐅᔨᓴᐃᓂᐅᔪᒥ. 

▪ ᑲᑎᓕᒫᖅᖢᒋᑦ ᐊᒃᑐᐃᓂᐅᔪᑦ ᖃᐅᔨᓴᕐᓂᕐᒥ ᐃᓚᓕᐅᔾᔨᓪᓗᐊᖅᐳᖅ ᑲᒪᓂᐊᖅᑐᓄᑦ ᐱᓪᓚᕆᐅᔪᒥ 

ᑕᑯᓐᓇᙳᐊᕐᓂᐅᔪᒥ ᓯᕗᓂᑦᑎᓐᓂ ᐱᕙᓪᓕᐊᑎᑦᑎᓂᕐᒧᑦ ᐸᕐᓇᐅᑎᒥᒃ ᐱᓕᕆᐊᖑᔪᒧᑦ (ᓲᕐᓗ, 



ᒪᓕᑐᐃᓐᓇᕆᐊᓕᖕᒥ ᐱᒋᐊᕈᑕᐅᔪᓂ ᐱᕙᓪᓕᐊᑎᑦᑎᓂᕐᒧᑦ ᐊᒻᒪᓗ/ᐅᕝᕙᓘᓐᓃᑦ ᐋᖅᑭᒋᐊᖅᑕᐅᒃᑲᓐᓂᖅᑐᓄᑦ 

ᐱᓕᕆᐊᖑᔪᒧᑦ ᖃᐅᔨᓴᖅᑕᐅᔪᒥ). 

▪ ᑲᑎᓕᒫᖅᖢᒋᑦ ᐊᒃᑐᐃᓂᐅᔪᑦ ᖃᐅᔨᓴᕐᓂᕐᒥ ᐃᓚᖃᓪᓗᐊᖅᐳᖅ ᐅᓂᒃᑳᕆᓯᒪᑦᑎᐊᖅᑐᒥ ᐃᓱᒪᒃᓴᖅᓯᐅᕈᑎᒃᓴᓂ 

ᖃᐅᔨᒪᔭᐅᔪᓂ ᐊᒻᒪᓗ ᓇᓚᐅᑦᑖᖑᔪᓂ ᓯᕗᓂᒃᓴᒥ ᐊᒃᑐᐃᓂᐅᔪᓂ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂ. 

 

ᐊᑦᑐᖅᑕᐅᓯᒪᓂᕐᒥᑦ ᓇᓗᓇᐃᔭᐃᓂᖅ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᓯᕗᑦ ᐅᑯᓂᖓ ᐃᓱᒪᒃᓴᖅᓯᐅᕈᑎᒃᓴᓂ, ᐃᓚᖃᖅᑐᒥ ᐱᔭᕆᐊᖃᕐᓂᐅᔪᒥ 

ᐃᓄᐃᑦ ᖃᐅᔨᒪᔭᑐᖃᖏᓐᓂ ᐅᖃᐅᔾᔨᓂᕐᒧᑦ ᐊᒻᒪ ᐊᑐᖅᑕᐅᓗᓂ ᑲᒪᓂᐊᖅᑐᑦ ᐃᓱᒪᓕᐅᕆᓂᖓᓂ ᐊᖏᐸᓗᖕᓂᖓᓂ: 

▪ ᖃᐅᔨᓴᕐᓂᖅ ᐊᖏᓂᖓᓂ ᐱᑕᖃᑐᐃᓐᓇᕆᐊᖃᕐᓂᖓᓂ ᐊᒃᑐᐃᓂᐅᔪᓂ ᐱᒻᒪᕆᐅᓛᖑᕗᖅ ᐃᓱᒪᒋᔭᐅᓂᖓᓂ 

ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᐊᒻᒪ ᐃᓚᐅᑎᑦᑎᔭᕆᐊᖃᖅᐳᖅ ᐱᑕᖃᑐᐃᓐᓇᕆᐊᖃᕐᓂᖓᓂ 

ᐊᒃᑐᖅᑕᐅᓯᒪᔪᓂ ᓄᓇᓕᖕᓂ. ᐊᑐᕐᓗᑎᒃ ᑕᒪᒃᑭᓂ ᐱᐅᓂᖓᓂ ᐊᒻᒪ ᐆᒃᑐᕋᖅᑕᐅᓯᒪᔪᓂ ᐱᐅᓂᖓᓂ 

ᐱᓕᕆᔾᔪᓯᐅᔪᓂ, ᑲᒪᓂᐊᖅᑐᑦ ᐱᔭᕆᐊᖃᖅᐳᑦ ᐱᔾᔪᑕᐅᔪᓂ ᑎᑎᕋᖅᓯᒪᔪᓂ ᐃᓚᖓ 90−ᒥ ᓄᓇᕗᒻᒥ 

ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ, ᒥᑭᓛᖓᓂ, ᐃᓱᒪᒋᔭᐅᓗᓂ 

ᐃᓱᒪᓕᐅᕆᑎᓪᓗᒋᑦ ᐊᖏᓂᖓᓂ ᓇᓚᐅᑦᑖᕆᔭᐅᔪᓄᑦ ᐊᒃᑐᐃᓂᐅᔪᓂ.  

▪ ᑲᒪᓂᐊᖅᑐᑦ ᐃᓚᓕᐅᔾᔨᔭᕆᐊᖃᖅᐳᖅ ᐅᖃᓪᓚᖕᓂᐅᔪᒥ ᐊᖏᐸᓗᖕᓂᖓᓂ ᖃᓄᖅ ᐃᓱᒪᒋᔭᖃᓚᐅᕐᓂᖏᓐᓂ 

ᐊᔾᔨᒋᔭᐅᙱᑦᑐᓄᑦ ᐱᓕᕆᔪᓄᑦ ᐃᓱᒪᒋᔭᖏᓐᓂ ᐃᓱᒪᓕᐅᕆᓂᕐᒥ ᐱᒻᒪᕆᐅᓂᖓᓂ 

ᐱᑕᖃᑐᐃᓐᓇᕆᐊᖃᕐᓂᖓᓂ ᐊᒃᑐᐃᓂᐅᔪᓂ. ᑲᒪᓂᐊᖅᑐᑦ ᓇᓗᓇᐃᖅᓯᒃᑲᓐᓂᕐᓂᐊᖅᐳᑦ ᖃᓄᖅ ᐃᓄᐃᑦ 

ᖃᐅᔨᒪᔭᑐᖃᖏᑦ, ᖃᓄᐃᙱᑦᑎᐊᖁᓪᓗᒋᑦ, ᐊᒻᒪ ᐱᓐᓇᕆᔭᐅᔪᓂ ᐱᑕᖃᑐᐃᓐᓇᕆᐊᖃᕐᓂᖓᓂ 

ᐊᒃᑐᖅᑕᐅᓯᒪᔪᓄᑦ ᓄᓇᓕᖕᓂ ᑕᑯᒃᓴᐅᑎᑕᐅᓂᖏᓐᓂ ᐃᓱᒪᓕᐅᕆᓂᕐᒥ ᐊᖏᐸᓗᖕᓂᖓᓂ. ᑲᒪᓂᐊᖅᑐᑦ 

ᐱᔭᕆᐊᖃᖅᑎᑕᐅᕗᑦ ᐃᓕᓯᓂᕐᒥ ᐊᖏᓂᖅᓴᐅᔪᒥ ᓇᓗᓇᐃᖅᓯᓂᖓᓂ ᐊᒻᒪ ᐊᒃᓱᕈᕐᓂᐅᔪᒥ 

ᒥᒃᖠᒋᐊᖅᑎᕆᓂᕐᒥᑦ ᐊᒻᒪᓗ ᓇᐅᑦᑎᖅᓱᕐᓂᐅᔪᒥ ᓇᓚᐅᑦᑖᕆᔭᐅᔪᒥ ᐊᒃᑐᐃᓂᐅᔪᓂ ᐊᖏᓂᖅᓴᒻᒪᕆᐅᔪᓄᑦ. 

▪ ᑲᒪᓂᐊᖅᑐᑦ ᐃᓚᓕᐅᔾᔨᓂᐊᖅᐳᖅ ᐊᖏᓂᖓᓂ ᐃᓱᒪᒋᔭᐅᓂᐅᔪᓂ ᐅᖃᐅᓯᐅᔪᓂ ᐊᑲᐅᙱᓕᐅᕈᑕᐅᔪᒥ 

ᐊᖏᓂᖓᓂ, ᐱᓗᐊᖅᑐᒥ ᐊᔾᔨᒌᙱᑦᑐᓂ ᐃᓱᒪᒋᔭᐅᓂᐅᔪᓂ ᐊᒃᑐᐃᓂᖃᕈᓐᓇᕐᓂᖓᓂ ᐃᓱᒪᓕᐅᕆᓂᐅᔪᒥ 

ᐊᖏᓂᖓᓂ, ᐊᒻᒪ ᑐᓂᓯᓂᐊᖅᐳᖅ ᐱᔾᔪᑎᖓᓂ ᐃᓱᒪᒋᔭᐅᓂᐅᔪᒥ ᐊᑐᖅᑕᐅᔪᒥ ᑲᒪᓂᐊᖅᑐᒧᑦ 

ᐃᓱᓕᔾᔪᑎᓕᐅᕐᓂᕐᒧᑦ ᐱᔾᔪᑎᖃᖅᑐᒥ ᐊᖏᓂᖓᓂ. ᑲᒪᓂᐊᖅᑐᑦ ᐃᓱᒪᒋᔭᖓ ᐋᖅᑭᒃᓱᐃᕙᖕᓂᖓᓂ 

ᐊᖏᐸᓗᒃᑐᒥ ᐊᒃᑐᐃᓂᐅᔪᒥ, ᐅᕝᕙᓘᓐᓃᑦ ᑭᓱᑦ ᐊᒃᑐᐃᓂᐅᔪᑦ ᐊᖏᐸᓗᖕᓂᖏᓐᓂ, ᐊᔾᔨᒋᙱᒃᑯᓂᐅᒃ 

ᐱᑕᖃᑐᐃᓐᓇᕆᐊᖃᕐᓂᖓᓂ ᐊᒃᑐᖅᑕᐅᓯᒪᔪᓂ ᓄᓇᓕᖕᓂ, ᑲᒪᓂᐊᖅᑐᑦ ᑐᑭᓯᓇᖅᑐᒥ ᓇᓗᓇᐃᖅᓯᓂᐊᖅᐳᖅ 

ᑭᓱᓂᒃ ᐱᓕᕆᓂᐅᔪᓂ ᑐᒃᓯᕋᖅᑕᐅᓂᐊᕐᓂᖏᓐᓂ ᑕᑯᒃᓴᐅᑎᑦᑎᓂᕐᒧᑦ ᓇᓚᐅᓯᒪᑦᑎᐊᕐᓂᖓᓂ ᑲᒪᓂᐊᖅᑐᑦ 

ᐊᖏᐸᓗᒃᑐᒥ ᐃᓱᒪᓕᐅᕆᓂᖓᓂ ᐱᓕᕆᐊᒃᓴᐅᔪᖅ ᐊᖏᖅᑕᐅᒃᐸᑦ ᑲᔪᓯᓂᐊᕐᓂᖓᓄᑦ. 

 

ᓄᓇᒥᑦ ᓱᕋᐃᔾᔭᐃᕐᓯᒪᓪᓗᓂ ᑲᔪᓰᓐᓇᖁᓪᓗᒋᑦ ᐱᕙᓪᓕᐊᑎᑦᓯᔾᔪᑎᓄᑦ ᓴᓇᓂᒃᑯᑦ  

ᓄᓇᒥᑦ ᓱᕋᐃᔾᔭᐃᕐᓯᒪᓪᓗᓂ ᑲᔪᓰᓐᓇᖁᓪᓗᒋᑦ ᐱᕙᓪᓕᐊᑎᑦᑎᔾᔪᑎᓄᑦ ᓴᓇᓂᒃᑯᑦ ᐱᔾᔪᑎᖃᖅᐳᖅ ᓇᓕᒧᑎᑦᑎᓂᕐᒥ 

ᑮᓇᐅᔾᔭᒃᓴᓂᕐᒧᑦ, ᐆᒪᔪᐃᑦ ᐊᕙᑎᒥᓪᓗ ᖃᐅᔨᓴᖅᑕᐅᓂᖓᓂ, ᐃᓅᖃᑎᒌᖑᔪᓂ, ᐃᓕᖅᑯᓯᒧᑦ, ᐊᒻᒪ 

ᐋᓐᓂᐊᖃᕐᓇᙱᑦᑐᓕᕆᓂᕐᒥ ᐱᔭᕆᐊᓕᖏᓂ ᐊᒻᒪ ᖃᓄᐃᙱᑦᑎᐊᖁᓪᓗᒋᑦ, ᐱᔪᓐᓇᖅᑎᑦᑎᐅᔮᕐᔪᒃᑎᓪᓗᒋᑦ 

ᓴᐳᔾᔭᐅᓯᒪᓂᖓᓂ ᐊᕙᑎᒥᒃ ᐊᒻᒪ ᐊᑐᐃᓐᓇᐅᓂᖓᓂ ᐱᕚᓪᓕᕈᑎᓂᑦ ᒫᓐᓇᒧᑦ ᐊᒻᒪ ᓯᕗᓂᒃᓴᒧᑦ ᐱᐅᓯᖃᒌᖑᔪᓄᑦ. 

ᑲᑎᒪᔨᒃᑯᑦ ᐃᓱᒪᒃᓴᖅᓯᐅᕆᐊᖃᖅᐳᑦ, ᐊᒻᒪ ᖃᓄᑎᒋ, ᐱᓕᕆᐊᑦᓴᒃᑯᑦ ᐊᒻᒪ ᐱᐅᓯᑎᑦᑎᒋᐊᕈᑎᐅᓗᓂ ᖃᓄᖅ 

ᖃᓄᐃᖏᔾᔪᑎᐅᕙᒃᑐᓂᑦ ᐊᒻᒪ ᓯᕗᓂᑦᑎᓐᓂ ᖃᓄᐃᖏᔾᔪᑎᐅᒐᔭᖅᑐᓂᑦ ᓄᓇᓕᖕᒥᐅᑕᓄᑦ ᐊᒻᒪ ᓄᓇᓕᐅᔪᑦ ᓄᓇᕗᒻᒥ 

ᐊᖏᖃᑎᒌᒍᑎᑖᒧᑦ ᓄᓇᖁᑎᒋᔭᐅᔪᓄᑦ, ᐃᓱᒪᒋᒋᐊᕐᓗᒋᑦ ᐊᓯᖏᑕ ᑲᓇᑕᒥᐅᑕᐃᑦ ᐃᒃᐱᒋᔭᖏᓐᓂᑦ. ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᓯᓂᐊᖅᐳᑦ ᐅᑯᓂᖓ ᐃᓱᒪᒃᓴᖅᓯᐅᕈᑎᒃᓴᐅᔪᓂ: 

▪ ᐃᓚᓯᓗᓂ ᐃᓅᖃᑎᒌᖑᔪᓂ ᓈᒻᒪᒋᔭᐅᓂᖓᓂ ᐱᔾᔪᑕᐅᓗᓂ ᒪᑭᒪᔾᔪᑕᐅᔪᓂ, ᑮᓇᐅᔾᔭᒃᓴᓂᕐᒧᑦ 

ᐱᕚᓪᓕᕈᑎᒃᓴᓂ ᑕᐅᑐᒃᑕᐅᑎᓪᓗᒋᑦ ᐊᕙᑎᒧᑦ, ᑮᓇᐅᔾᔭᒃᓴᓂᕐᒧᑦ, ᐃᓅᖃᑎᒌᖑᔪᓄᑦ, ᐊᒻᒪ ᐃᓕᖅᑯᓯᒧᑦ 

ᐊᖏᔪᓂ ᐊᒃᑐᐃᓂᐅᔪᓄᑦ. 

▪ ᐃᓱᒪᒋᔭᖃᕐᓗᓂ ᐱᑕᖃᑐᐃᓐᓇᕆᐊᖃᕐᓂᖓᓂ ᐊᓯᐊᒎᖅᑐᒥ ᑮᓇᐅᔾᔭᒃᓴᓂᕐᒧᑦ ᖃᓄᐃᓕᐅᕈᑎᒃᓴᑦ 

ᐊᓯᐅᔨᔭᐅᔪᓐᓇᖅᑐᓂ ᐅᕝᕙᓘᓐᓃᑦ ᒥᒃᖠᒋᐊᖅᑕᐅᓗᓂ ᐱᑎᑕᐅᓂᖓᓂ ᐱᓕᕆᐊᒃᓴᐅᔪᒧᑦ. 



▪ ᐃᓚᓯᓗᓂ ᓂᕿᒃᓴᖃᑦᑎᐊᕐᓂᕐᒧᑦ ᐃᓱᒪᒃᓴᖅᓯᐅᕆᓂᐅᔪᒥ ᐱᓕᕆᐊᒃᓴᐅᔪᖅ ᐱᑎᑦᑎᓂᖓᓂ ᒪᑭᒪᔾᔪᑕᐅᔪᓂ 

ᐱᕙᓪᓕᐊᑎᑦᑎᓂᕐᒧᑦ. 

 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᓯᕗᑦ ᐅᑯᓂᖓ ᐅᖃᐅᓯᐅᔪᓂ ᐊᒻᒪ ᐅᖃᐅᓯᒃᓴᓕᐊᓂ ᐃᓱᒪᒃᓴᖅᓯᐅᕆᓂᕐᒧᑦ 

ᐱᔾᔪᑎᖃᖅᑐᒥ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ: 

▪ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᐃᓚᖃᕆᐊᖃᖅᐳᖅ ᐅᖃᓪᓚᖕᓂᐅᔪᒥ ᓄᓇᕐᔪᐊᒥ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓂ ᐊᒻᒪ ᑲᒪᓂᐊᖅᑐᑦ ᖃᐅᔨᓴᕆᐊᖃᖅᐳᖅ ᖃᓄᖅ ᐱᑕᖃᑐᐃᓐᓇᕆᐊᖃᕐᓂᖓᓂ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓂ ᐊᒃᑐᐃᓂᖃᕈᓐᓇᕐᓂᖓᓂ ᐱᒻᒪᕇᑦ ᐃᓚᒋᔭᐅᔪᓂ ᐊᒻᒪᓗᑦᑕᐅᖅ ᐊᒃᑐᐃᓂᖏᑦ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᑕ ᑐᒃᓯᕋᖅᑕᐅᔪᒥ ᖃᓄᐃᓕᐅᕈᑎᒃᓴᓄᑦ. ᑲᒪᓂᐊᖅᑐᑦ ᐅᓂᒃᑳᕆᒃᑲᓐᓂᕆᐊᖃᖅᐳᑦ ᖃᓄᖅ 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐃᓱᒪᒋᔭᐅᓯᒪᓂᖓᓂ ᓴᓇᔭᐅᓂᖓᓂ ᐊᒻᒪ ᐸᕐᓇᐃᓂᖓᓂ ᐱᓕᕆᐊᒃᓴᐅᔪᒧᑦ 

ᐊᒻᒪ ᐅᖓᑖᓄᑦ ᐅᖓᕙᕆᐊᖅᑕᐅᓂᖓᓂ ᐃᓅᓯᐅᔪᒥ ᐱᓕᕆᐊᒃᓴᐅᔪᒧᑦ, ᐃᓱᓕᑐᐃᓐᓇᙱᓪᓗᓂ 

ᒪᑐᔭᐅᓂᖓᓂ. 

▪ ᑲᒪᓂᐊᖅᑐᑦ ᓂᕆᐅᒋᔭᐅᕗᑦ ᑕᑯᒃᓴᐅᑎᑦᑎᓂᕐᒥ ᑕᑯᒃᓴᐅᓂᐅᔪᒥ ᐃᓚᐅᖃᑕᐅᓂᖏᓐᓂ ᐊᒻᒪ ᐃᓚᓕᐅᔾᔨᓗᑎᒃ 

ᐃᓄᐃᑦ ᐃᓱᒪᒋᔭᖏᓐᓂ ᐊᒻᒪ ᖁᙱᐊᕐᓂᐅᔪᓂ ᐱᔾᔪᑎᖃᖅᑐᒥ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂ, ᐃᓚᖃᖅᑐᒥ 

ᐊᒃᑐᐃᓂᐅᔪᓂ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂ ᐊᕙᑎᒧᑦ ᐊᒻᒪ ᐊᓯᔾᔨᕐᓂᐅᔪᓄᑦ ᐊᑐᖅᑕᐅᓂᖓᓂ ᐃᓂᐅᔪᓂ 

ᐅᕝᕙᓘᓐᓃᑦ ᐱᖅᑯᓯᑐᖃᖅᑎᒍᑦ ᖃᓄᐃᓕᐅᕈᑎᒃᓴᓄᑦ. 

▪ ᖃᐅᔨᓴᐃᓃᑦ ᑭᐅᔭᕆᐊᖃᖅᐳᑦ ᓇᓗᓇᕐᓂᐅᔪᓂ ᐊᒻᒪ ᓇᓗᓇᐃᖅᓯᓗᓂ ᖃᓄᖅ ᐃᓂᐅᔪᓂ ᐊᒃᑐᖅᑕᐅᓯᒪᔪᓂ 

ᐱᕙᓪᓕᐊᑎᑦᑎᓂᕐᒧᑦ ᓂᕆᐅᒋᔭᐅᓂᖏᓐᓂ ᐊᓯᔾᔨᕐᓂᐊᕐᓂᖓᓂ ᐊᑯᓂᐅᔪᒥ ᐊᒻᒪ ᐊᔾᔨᒋᙱᑕᖓᓂ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓂ ᖃᓄᐃᓐᓂᐅᔪᓂ/ᐆᒃᑑᑎᐅᔪᓂ. ᑲᒪᓂᐊᖅᑐᑦ ᖃᓄᐃᓕᖓᓂᐊᕐᓂᖓᓄᑦ 

ᐋᖅᑭᒃᑕᐅᓯᒪᓂᖏᑦ ᐊᒻᒪ ᐊᑐᖅᑕᐅᓗᑎᒃ ᐊᔾᔨᒌᖏᑦᑐᓂ ᓯᕗᓂᒃᓴᒧᑦ ᓯᓚᐅᑉ ᑕᑯᓐᓇᙳᐊᕐᓂᐅᔪᒥ 

ᐊᒃᑐᐃᓂᐅᔪᒥ ᖃᐅᔨᓴᕐᓂᕐᒧᑦ, ᑕᑯᓐᓇᙳᐊᕐᓂᐅᔪᒥ ᐱᓯᒪᓗᑎᒃ ᐅᖓᓯᒃᑐᒧᑦ ᓯᕗᓂᑦᑎᓐᓄᑦ ᓯᓚᒃᑯᑦ 

ᖃᓄᐃᒍᑎᐅᑐᐃᓐᓇᕆᐊᓕᓐᓂᑦ, ᐋᖅᑭᒃᓱᐃᖏᓪᓗᑎᒃ ᐊᑕᐅᓯᐊᓗᖕᒥᑦ ᖃᓄᐃᓕᖓᓂᐅᒐᔭᖅᑐᒥᑦ ᐊᒻᒪ 

ᐊᑐᖅᑕᐅᒐᔭᖅᑐᒥᑦ “ᐱᐅᓂᖅᐹᒥᑦ ᓇᓚᐅᑦᑖᕆᑐᐃᓐᓇᕐᒥᑦ” ᑕᑯᓐᓇᙳᐊᕐᓂᐅᔪᒥ. ᐊᑐᓕᖁᔨᔾᔪᑎᐅᓯᒪᔪᖅ 

ᐅᖓᓯᒃᑐᒧᑦ ᓯᕗᓂᑦᑎᓐᓄᑦ ᓯᓚᒃᑯᑦ ᖃᓄᐃᒍᑎᐅᑐᐃᓐᓇᕆᐊᓕᖕᓂᑦ ᐃᓱᒪᒋᔭᐅᓂᐊᖅᑐᓂᑦ ᑲᒪᓂᐊᖅᑐᒧᑦ 

ᒫᓐᓇᓕᓴᕐᓄᑦ ᐊᖑᒻᒪᑎᓯᒪᖃᑦᑕᖁᔭᐅᓪᓗᑎᒃ ᑕᑯᓐᓇᙳᐊᕐᓂᐅᔪᒥ, ᓲᕐᓗ ᑕᐃᒃᑯᐊᑎᑐᑦ ᐊᑐᖅᑕᐅᕙᒃᑐᑦ 

ᐅᑭᐅᖅᑕᖅᑐᒥ ᓯᓚᒃᑯᑦ ᐊᒃᑐᐃᓂᐅᔪᓂᒃ ᖃᐅᔨᓴᐅᑎᕕᓂᕐᓂᒃ ᐅᓂᒃᑳᓕᐊᓂᑦ ᐊᒻᒪᑦᑕᐅᖅ ᑕᐃᒃᑯᓇᓂ 

ᐊᑑᑎᓕᖕᓂᑦ ᐊᔾᔨᒌᖕᖏᑦᑐᓄᑦ ᒐᕙᒪᓕᕆᔨᓂᑦ ᐱᓕᕆᔨᐅᔪᓄᑦ ᐱᔾᔪᑎᒋᓪᓗᒍ ᓯᓚᐅᑉ ᐊᓯᔾᔨᐸᓪᓕᐊᓂᖓᓂᑦ 

ᖃᐅᔨᓴᐅᑎᐅᕙᒃᑐᑦ ᐅᑭᐅᖅᑕᖅᑐᓂᑦ ᓄᓇᓂᑦ. 

 

ᐱᒋᐊᕈᑕᐅᔪᑦ ᐱᕙᓪᓕᐊᑎᑦᑎᓂᕐᒧᑦ ᐊᒻᒪᓗ ᐃᓚᒋᐊᖅᑕᐅᔪᓂ 

ᐃᓚᒋᐊᕈᑕᐅᔪᑦ ᐊᒻᒪ ᐊᓯᖏᓐᓂ ᐃᓚᒋᔭᐅᔪᓂ ᐃᓚᒋᐊᕈᑎᓂ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ 

ᐱᓕᕆᐊᖑᓂᐊᖅᐳᑦ ᐱᓕᕆᐊᒃᓴᒥ−ᐱᓕᕆᐊᒃᓴᒧᑦ ᑐᙵᕕᓕᖕᒥ ᐊᒻᒪ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᓴᖅᑭᑎᑦᑎᓇᔭᖅᐳᑦ ᑐᓴᒐᒃᓴᓂ ᐱᔭᕆᐊᖃᖅᑐᓂ ᐱᔭᕆᐊᖃᕐᓂᐅᔪᒥ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᓯᕗᑦ 

ᐅᑯᓂᖓ ᐅᖃᐅᓯᐅᔪᓂ ᐊᒻᒪ ᐅᖃᐅᓯᒃᓴᓕᐊᓂ ᐃᓱᒪᒃᓴᖅᓯᐅᕆᓂᕐᒧᑦ: 

▪  ᑲᒪᓂᐊᖅᑐᑦ ᑐᓂᓯᓂᐊᖅᐳᑦ ᓈᒻᒪᒃᑐᓂ ᑐᓴᒐᒃᓴᓂ ᐱᔾᔪᑎᖃᖅᑐᒥ ᐸᕐᓇᐅᑎᖏᓐᓂ ᓇᓗᓇᙱᑦᑐᒥ ᓯᕗᓂᒃᓴᒥ 

ᐱᕙᓪᓕᐊᑎᑦᑎᓂᕐᒧᑦ ᐱᔾᔪᑎᖃᖅᑐᒥ ᐱᓕᕆᐊᒃᓴᒧᑦ, ᐊᒻᒪ ᑭᐅᓂᐊᖅᐳᑦ ᖃᓄᖅ ᑲᒪᓂᐊᖅᑐᑦ 

ᐱᑦᑕᐃᓕᒪᓂᖏᓐᓂ “ᐱᓕᕆᐊᒃᓴᒧᑦ ᐊᕕᒃᑐᐃᓂᖓᓐᓂ”.6 ᑐᓂᓯᓗᓂ ᑐᓴᒐᒃᓴᓂ ᑭᒡᓕᐅᔪᒥ ᐃᓱᒪᒋᔭᐅᓂᖓᓂ 

ᓴᓇᔭᐅᓂᖓᓂ ᓈᒻᒪᒐᔪᒃᐳᖅ ᑐᓂᓯᑎᓪᓗᒋᑦ ᑐᓴᒐᒃᓴᓂ ᑲᒪᓂᐊᖅᑐᑦ ᓯᕗᓂᑦᑎᓐᓂ ᐱᕙᓪᓕᐊᑎᑦᑎᓂᕐᒥ 

ᐸᕐᓇᐅᑎᓂᑦ. 

 

 
6 “ᐱᓕᕆᐊᒃᓴᒥ ᐊᕕᒃᑐᐃᓂᖓᓂ” ᐱᓕᕆᓂᐅᕗᖅ ᑐᓂᓯᓂᕐᒥ ᖃᔅᓯᒐᓚᖕᓂ ᐃᓚᖏᓐᓂ ᐱᓕᕆᐊᒃᓴᐅᔪᒥ ᐃᒻᒥᒃᑰᕐᓂᖓᓂ ᐱᓕᕆᐊᒃᓴᐅᓗᑎᒃ 

ᖄᖏᐅᑎᓂᕐᒥ ᑕᒪᒃᑭᐅᒪᔪᒥ ᖃᐅᔨᓴᐃᓂᐅᔪᒥ ᑕᒪᒃᑭᓂ ᐃᓱᒪᒋᔭᐅᓂᐅᔪᓂ ᐱᓕᕆᐊᒃᓴᐅᔪᒥ ᐃᓗᐃᑦᑑᓂᖓᓂ. 


